
Tazwart tamatut 

Tasekla n tmaziɣt, tettnerni seg tasut ɣer tayeḍ, almi i d-tewweḍ ɣer tizi n wass-

a. Annar-a n tsekla d win wessiɛen, imi d tin i ikesben aṭas n tewsatin ; tamedyazt, 

tamacahut, amezgun, tullist, ungal,… 

Ungal d yiwet n tewsit ger tewsatin i yeṭṭfen adeg wessiɛen deg tsekla taqbaylit. 

Tawsit-a n wungal yal yiwen amek id tid yesbadu, d tin yettnernin deg tasut ɣer tayeḍ 

almi i d-tewweḍ ɣer tizi n wass-a, yal tasut d acu i d-tettawi d amaynut i tewsit-agi, 

ladɣa deg tama n yisental, inagalen ttawin-d ɣef tmetti, d wayen yerzan tudert-nsen, 

yenna-d L. GOLDMAN « Talɣa tanagalt teskan-d ayen i ḍerrun deg tudert n yall ass n 

wemdan deg tmetti »1, akk d yisental-nniḍen am tmurt, lɣerba, timetti, am wakken ara 

naf kra d wid i d-yewwin awal ɣef tmeṭṭut, iwumi ur tefki ara tmetti taqbaylit azal-is, 

maca yal amaru amek itt-yettwali neɣ amek i d-tella tmuɣli-is fell-as. 

Tawsit n wungal, d tin yuɣen iẓuran-is deg yiseggasen n 1940, ɣef ufus n Belɛid 

At Ɛli, iwumi yefka azwel « Lwali n wedrar», i d-yeffɣen deg FDB, maca asizreg-is d 

win i d-yellan deg useggas n 1964 s ɣur i mrabḍen irumyen. Ungal amenzu i d-yeffɣen 

s wudem unssib s tutlayt n teqbaylit, dwin yura Racid Ɛellic i wumi yefka azwel « 

Asfel» deg useggas n 1981, s yen akkin aṭas n wid i tid-iḍefren. 

 Tazrewt-nneɣ d tin yerzan tasekla n tlawin, ad naf deg useggas n 2009 

tennulfa-d yiwet n tnagalt tamezwarut i d-yewwin ɣef yinaw n tmeṭṭut ta d Lynda 

KUDAC d tameṭṭut taqbaylit tamezwarut i yuran ungal s tmaziɣt, ineǧren abrid i 

temyura-nniḍen, s wungal-is amezwaru « aɛecciw n tmes », tebɣa ad tini d akken 

ungal yezmer ad yili d asunti,  tessbgen-d d akken ula d tameṭṭut tesɛa azref  ad terfed 

imru am nettat am urgaz, akken ad d-tini tiɣri-s, ad d-sukkes lḥeqq-is, d yizerfan-is s 

yiman-is, ahat tebɣa a d-aɣ-tini d akken ala tameṭṭut i izemren ad d-tawi awal n tidet 

ɣef yiman-is, am wakken i d-tenna « akken yebɣu urgaz yewwi-d ɣef tmeṭṭut […] ur 

                                                           
1 L. GOLDMAN, pour une sociologie du roman, paris, Gallimard, 1995. Cité in꞉ http//www. Sitemagister.com/ 

grouptext4. htm « La forme romanesque est la transposition sur le plan littéraire de la vie quotidienne dan la 

société ». Consulté le 25-5-2017. 

cukkeɣ ara yezmer ad yazzel wawal ɣef yiles-is am wakken ara yazzel ɣef win n 

tmeṭṭut, imi ulac win izemren ad yessefru lqerḥ n tallest am nettat s timmad-is »2. 

Ihi tazrawt-nneɣ terza ungal aneggaru i tura tnagalt-a Lynda KUDAC s uzwel 

« Tamacahut taneggarut », ad neɛreḍ, ad as-neg tasleḍt tasuntit iwakken ad d-nesken 

amek yella umennuɣ n tmeṭṭut deg tira n tlawin, deg tsekla n tmaziɣt. 

Tasnarrayt ara neḍfer deg tezrawt-nneɣ, d azɣan atsunt, i wakken anessiweḍ ad 

d-nesken tasuntit deg wungal-a “Tamacahut taneggarut” n Lynda KUDAC. Ma yella d 

ayen yerzan tiẓri ara neḍfer deg tesleḍt-a d tasuntit. 

Amahil-nneɣ nebḍat ɣef sin n yiḥricen,  aḥric amezwaru d win i nebḍa ɣef sin 

yixfiwen꞉ Ixef amezwaru d win n tesnarrayt, deg-s ad d-nemmeslay ɣef tmental n ufran 

n usentel, iswi-nneɣ,  kra n tizrawin i iyemmugen ɣef wungal « aɛecciw n tmes » n 

Lynda KUDAC, asteqsi agejdan akked turdiwin, asissen n umaru akked usagem, di 

tagara ad neg agzul n wungal.  

Ixef wis sin d win n teẓri i nebḍa s timmad-is ɣef  sin yiferdisen꞉ aferdis  

amezwaru Tasekla taqbaylit n tlawin d wungal, deg-s ad d-nawwi awal ɣef tsekla 

taqbaylit seg timawi almi d tira, tasekla n tlawin akked d umezruy aseklan n tlawin deg 

umaḍal, syen akin ad d-nemmeslay ɣef  tmeṭṭut d tsekla taqbaylit ( tiwsatin n tmedyazt 

n tlawin, timeskarin yettwasnen꞉ Llala Xliǧa tukrift, Mmesaɛd Ḥimmi, tid n rradyu ), 

syin akin ad d-nawwi awal ɣef wazal n tmeṭṭut deg tmetti taqbaylit, di tagara ad d-

nemmeslay ulama s tewzel ɣef tlalit n wungal aqbayli. Aferdis wis sin d tasuntit, deg-s 

ad d-nemmeslay ɣef tbadut n tsuntit akked umezruy n wezɣan asunti, di tagara ad d-

nawi awal ɣef  sin n yinekmaren i tesseqdac i yerzan tazrewt-nneɣ. 

 Aḥric wis sin d win n tesleḍt deg-s aneɛreḍ ad d-nkkes isental, neɣ ayen i ɣef 

tettennaɣ tmeṭṭut taqbaylit. 

 

                                                           
2 Lynda KUDAC di Radyu tis snat, tadwilt « seg timawit ɣer tira », Yebrir 2012. Nesla-yas05-03-2017 ׃. 

Tazwart 

 Tasnarrayt d tasarut n yal tazrawt, syes i nezmer ad nebnu amahil-nneɣ, ad d-

nemmeslay deg-s ɣef tmental i d-aɣ-yeǧǧan ad nefren asentel n tezrawt-a, d yiswi-

nneɣ, akked kra n tezrawin yemmugen ɣef wungal « aɛecciw n tmes » n Lynda 

KUDAC, akked usteqsi agejdan iɣef ara tbed tezrawt-nneɣ, turdiwin akked usissen n 

umaru d usagem. 

I.1.Afran n usentel꞉ 

Neffren asentel-a « Tasuntit deg wungal “tamacahut taneggarut” n Linda 

KUDAC ». Ilmend n waṭas n tmental꞉ imi ungal-a d win i d-yeffɣen deg useggas n 

2016, ur ɛad d-tellint tezrawin fell-as, ahat d nekkni i d imezwura ɣer tezrawt-ines. 

Nebɣa ad d-nesken d acu tezmer tmeṭṭut taqbaylit ad d-tesken s tira, yakan ayen i 

icudden ɣer tudert-is. Imi nekkni neffren ad d-nesken aya s wudem n uzɣan asunti, 

iwakken aya ad aɣ-yawi ad d-nesken acu tettaru tmeṭṭut. 

Tira n tlawin s tmaziɣt ɛzizet, ulac aṭas n temyura, tid nessen d tanagalt-a Lynda 

KUDAC akked Dihya LWIZ. Aya, yefka-yaɣ afud ugar iwakken ad neg tazrawt ɣef 

tira n Lynda KUDAC, ɣef tira n tmeṭṭut. 

I-2-Iswi-nneɣ꞉ 

Iswi-nneɣ d askan n umennuɣ n tmeṭṭut, deg wungal yuran s ufus n tmeṭṭut 

taqbaylit s tmaziɣt, nebɣa ad nẓer ɣef wacu tettnaɣ tmeṭṭut deg tsekla taqbaylit, am 

wakken i nebɣa anwali d acu id amaynut i d-terna i tsekla taqbaylit. 

I.3.Tizrawin yemmugen ꞉ 

Tizrawin yemmugen ɣef wungal n Linda KUDAC « aɛecciw n tmes »,ad tent-

naf d tid i d-yewwin ɣef  tmeṭṭut ad nebder kra deg-sent꞉  

-Tazrawt n tagara n ulmud s ɣur Wahid LAMARI akked Amal BOUZAIDI 

iwumi fkan azwel « Asentel n tmeṭṭut deg ungal aɛecciw n tmes» ( tasleḍt tasentalant ), 

2012,Tasdawit n Tubiret . Deg tezrawt-a wwin-d ɣef yisental yemxallaf i iyerzan 

tameṭṭut ama deg tudert-is neɣ deg tmetti-s, d urgaz-is neɣ d temɣart-is, lḥif, tigujelt, 

zwaǧ n bessif…imi tugett n yisental-a d wid i tettidir tmeṭṭut taqbaylit. Deg tagara n 

tezrawt-nsen inagmayen ssawḍen nnan-d dakken« asentel-a n tmeṭṭut, ala tameṭṭut i 

izemren ad tawi awal n tidet fell-as», am wakken ssawḍen nnan-d dakken « tanagalt 

terna-d amaynut ɣer unnar n tsekla taqbaylit, mačči kan imi seg tlawin timezwura 

iyuran ungal, maca deg usentel i ɣef i d-tewwi ». 

-Tazrawt n Master KOUK Lyakout s wezwel « Tazrawt tasmettizɣant, n wungal 

n Linda KUDAC aɛecciw n tmes », 2016, Tasdawit n Bgayet. Deg tezrawt-a 

tanagmayt tewwi-d awal ɣef tmeṭṭut ama ɣef wazal-is deg tmetti taqbaylit tamensayt 

akked  tmetti tatrart, akked uẓayer-is, am wakken i d-tewwi ɣef wayen i tettidir ama d 

lḥif, leḥqara, tallalit n teqcict akked yisental-nniḍen, di tagara tessaweḍ tenna-d dakken 

« tameṭṭut ur tesɛi ara aẓayer deg tmetti taqbaylit tamensayt, imi tignatin i tettidir 

diritent, am wakken ur tessaweḍ ara ad tdafeɛ ɣef yiman-is ». 

-Tazrawt n Master n Radia DJERROUD s wezwel « Tasleḍt tasentalant i 

wungal n Lynda koudache “Aɛecciw n tmes “», 2016, Tasdawit n Bgayet. Deg tazwara 

temmslay-d ɣef tsekla taqbaylit d wungal, syen akkin temmslay-d ɣef tazɣant 

tasentalant, d tmuɣliwin n kra n yinagmayen, ɣef usentel d tikli-nsen. Deg tagara 

tenna-d d akken « tanagalt, yal tamsalt i d-tules, tesɛa assaɣ d tmetti.Teɛreḍ s tidet ad 

d-tessiweḍ izen i yimeɣri. Tessaweḍ ad d-teglem timetti taqbaylit s texnanasin iḍerrun 

deg-s ». 

I.4.Aseqsi agejdan꞉ 

Am tezrawin akk nniḍen, yessefk fell-aɣ ad-nefk asteqsi agejdan  ɣef ara ybed 

umahil-nneɣ. Asentel-a-nneɣ d win ara aɣ-yawin ɣer kra n yisteqsiyen, acku ma yella 

nger tamawt ɣef  usentel-a n tmeṭṭut ad naf  aṭas n wid i xedmen tizrawin fell-as deg 

wungalen yemxallafen, maca yal yiwen amek i d-yewwi fell-as neɣ i d-tella tmuɣli-is, 

maca deg tezrawt-a-nneɣ anagal d tameṭṭut, ɣef waya nebɣa ad-nwali ɣef wacu, d 

wamek tettnaɣ tmettut deg wungal-a unti n Lynda KUDAC? 

I.5.Turdiwin꞉ 

-Linda KUDAC imi d tameṭṭut, ahat inawen-is ad ilin ɣef tmeṭṭut. 

-Ahat nettat tebɣa ad d-tesken amek tettidir tmeṭṭut deg tmetti taqbaylit, ad yili 

waṭas n tegnatin ur as-neɛǧib ara. 

-Imi dakemmel i wungal « aɛecciw n tmes », ahat ula d ungal-a yeskan-d yal 

tagnit i tedder neɣ mazal tettidir tmeṭṭut taqbaylit, nettat s tira tesɛa i swi, d abeddel n 

yir tignatin-a. 

I.6.Asissen n tmarut꞉ 

Linda KUDAC  n At Bumehdi ( At Wasif ) d tameṭṭut taqbaylit tamenzut i 

yuran ṣṣenf-a n tsekla s tutlayt-is tayemmat, ayen tettxemmim s teqbaylit turat-id s 

teqbaylit. Linda KUDAC uqbel ad tuɣal d tanagalt, tella d tamedyazt, imi tura kraḍ (3) 

n wammuden n yisefra, sin wammuden s tefransist ꞉ « Comme une forêt de mots dits », 

2001, tiẓrigin Le petit pave, di Fransa. Wis sin « L’aube vierge », 2003, di Lezzayer. 

Yiwen n wamud s teqbaylit « Lliɣ uqbel ad iliɣ », 2005, di Lezzayer. Mačči daya kan 

imi Linda KUDAC tura tullist i wumi tsemma « Anagi n tudert », yewwin sin  

warrazen ꞉ arraz amenzu s tmaziɣt d warraz n usebɣes s tsuqilt-is ɣer tefransist di 

temsizzelt n Forum Femme Méditérrannée di Marseille deg useggas n 2006, arraz-a 

ahat  d win yefkan tabɣest neɣ afud i Linda KUDAC i wakken ad taru ungal-is amenzu 

deg useggas n 2009, i wumi tsemma «aɛecciw n tmes », Tiẓrigin Tasekla, s yin akin 

terna-d ungal wis sin iwumi tefka azwel « Tamacahut taneggarut » , i d-yeffɣen deg 

useggas-a yezrin 2016, Tiẓrigin ROUTNAHCOM, d win iɣef tewwi arraz n Assia 

DJEBBAR, deg useggas-nni yakan ideg i d-yeffeɣ. 

I.7. Asissen n usagem꞉ 

Ma yella nebda-d ameslay-nneɣ s usteqsi i s-yettunefken i tnagalt Linda 

KUDAC: « Acuɣer azwel-a “ tamacahut taneggarut ?», Tenna-d « ksaɣt-id dazwel 

deg uwadem-a Cabḥa, axaṭar d tajmilt ara s yuɣalen, imi d tamusnawt ara 

yettwiseqlen di ddunit, yerna tura ungal “ Tamacahut taneggarut ”, imi ayen i as-d-

yeḍran akk yika di tmucuha, tcebbeh-it ɣer tmacahut »1. 

Tamacahut taneggarut d ungal yettwarun ɣef ufus n tmeṭṭut taqbaylit, d ungal 

wis sin i tura Lynda KUDAC, i d-yefɣen deg useggas n 2016, Tiẓrigin 

ROUTNAHCOM, d win iɣef tewwi arraz n Assia DJEBBAR deg useggas-ni yakan  

ideg i d-yeffeɣ. Ungal-a d win yebḍan ɣef 19 n yiḥricen, yal aḥric tebda-t s yinzi, s yin 

akkin ad tfek azwel i weḥric-nni, ungal-a d win yesɛan 316 n yisebtar. 

Ungal-a d akemmel i wungal « aɛecciw n tmes », am wakken i d-tenna Linda 

KUDAC imi id as-d-yusa  usteqsi: « gar wungal “aɛecciw n tmes” d “ Tmachut 

taneggarut” ma yella kra n ucuddu neɣ d akemmel kan? », tenna-d꞉ « d akemmel 

axaṭar d ungal i ḍfer-d gma-s, ma deg ungal-a ɛerḍeɣ ad smeɣreɣ timsal, ɛerḍeɣ ad 

bedleɣ iwudam, amedya꞉ deg “uɛecciw n tmes” tameṭṭut tettwaḥqer, maca deg wungal 

“Tamacahut taneggarut” ɣas akken tettwaḥqer maca di tagara tuɣal d tamusnawt 

taqbaylit i wumi tett-usuqel tmedyazt-is »2. 

I.8. Agzul n wungal꞉ 

Ungal-a d tajmilt i as-terra tnagalt i tmusnawt tameqqrant, Tucbiḥt, akken i 

seqqaren yimezwura Massa Cabḥa Nat Bannen, s yisem-is aḥeqqani. Di tazwara 

tettwassen deg taddart-is akked kra n tudrin s yisefra d yicewwiqen i d-tettawi ɣef lḥif 

i tesɛedda di tmeddurt-is. Syin akkin, tuɣal tettwassen s wammud-ines n yisefra i tura s 

tmaziɣt iwumi i tsemma “ Akkin i tiselbi “, yettuseɣlen ɣer tutlayin-nniḍen, i d-iḥellan 

aṭas n warrazen imeqqranen n tmedyazt deg tmura-nneɣ d tmura n lbeṛṛani, am 

wakken i tura ula d ayen-nniḍen. 

Talalit n Cabḥa, d tin i tmuger yemma-s Xelluǧa s dɛawi n ccer, “ yemma 

tettnekki, tdeɛu ad iyi-tefres s tferrast”, Nna Zaɛzi, lqabla n taddart, tewhem deg-s, 

tessuter deg-s ad texzu cciṭan, ad teṭṭef di Sidi Rebbi, ad tneffes. Cabḥa tesḥerjil 

acemma, imi i d-as-teḥnuceḍ i lqabla-nni, tuɣ tiyita deg wammas-is teǧǧa-as lɛib, 

Xelluǧa tsemma-as ɣer temɣart-is Čawri i as-yessarwan lemrar, d ayen id tt-yeǧǧan 

                                                           
1 Tadwilt tasaɛet n isallen, Linda KUDAC invite. Dzair news.Nwalat02-2017 -25 ׃׃. 
2 Lynda KUDAC, Ibidem. 

tekreh yelli-s Cabḥa, deg wassmi i tt-id-tesɛa tekreh-itt, amer tettmenyaf ur tt-tettwali 

ara; ma yella d yelli-s tamaẓuẓt Tawes d tin i tḥemmel s waṭas, tettɛuzzut, tettbuddut, 

tettaɣ-as awal, ayen i tebɣa ad tid-yaweḍ; Xelluǧa d tin ixedmen miḥyaf gar snat yessi-

s. 

Assmi i d-yewweḍ lweqt akken ad kecment ɣer uɣerbaz, tger yelli-s Ṭawes s 

lferḥ, ma yella d Čawri ( Cabḥa ), tger-itt  akken kan ad tɛas Tawes, ad-as-tuɣal s 

lmendad, ma yella yewwet-itt neɣ iḥqer-itt ḥed. Maca tirga ffɣent-as mxalfa, imi 

Ṭawes ur teqfiz ara deg uɣerbaz, yeqqur uqaruy-is, dɣa tɛawed-as i useggas, ma yella d 

Cabḥa, d tin i qefzen s waṭas, d nettat id tamezwarut deg tneɣrit, d uɣerbaz n taddart d 

tudrin nniḍen, deg wakken i teqfez ad as-jelben taneɣrit, dɣa sawlen-as i yemma-s 

Xelluǧa deg uɣerbaz akken ad as-inin ɣef Cabḥa, ma yella d ṭawes d tin iɛawden i 

useggas, "dinna ur dtenṭiq ara, maca mi tewweḍ ɣer uxxam tecɛel times deg yeqraben-

nsent, tesseɛdel-itent di snat tenna-asent “ i snat yid-kent, seg uzekka ulac tuɣalin ɣer 

uɣerbaz “. Cabḥa ulama tesṭaxer-itt-id yemma-s maca tebɣa ad telmed. Zrin kra n 

yiseggasen, Cabḥa temlal d temdakelt-is n uɣerbaz Ḍawiya id iruḥen ɣer lemqam, dɣa 

msefhament akken ad as-d-tettawi temdakelt-is Ḍawiya idlisen d tezmamin ɣer 

lemqam-nni, akken ad tkemmel almad deg uxxam. Maca Cabḥa d tin tefka yemma-s 

Xelluǧa ad tezweǧ s bessif, mbɣir cwar-is i Lɛerbi Bu mendayer, tamɣart-is Nna Rbiḥa 

tḥemmel-itt, maca ur tɛeṭṭel ara aṭas tuɣal-d saxxam-nsen; s yin akkin tɛawed tefka-tt 

yemma-s i tikkelt tis snat s bessif i wemɣar, iwumi qqaren Lḥaǧ Saɛid Nat Rriḍa, i 

yernan ɣef xemsa takniwin, i yettasmen fell-as, ala Nna Sekkura i tiḥemlen, tettwalitt 

am yelli-s, am wakken mačči d takna-s, tettidir xir n wexxam-nsen, imi Lḥaǧ Saɛid 

Nat Rriḍa d win yesɛan aṭa, meɛna s ɛaya-nni d tin ur ndum ara, tezzi fell-asen ddunit; 

amdakel-is n temẓi iwumi qqaren Akli, d win i d-yerran ttar-is, yekkes-as akk ayen 

yesɛa, acku Lḥaǧ Saɛid Nnat Rriḍa d win ixedɛen laman d tegmat-nni yellan gar-asen, 

imi yettɛedda ɣef yelli-s tawḥiḍt, dɣa yekker ṭrad gar  snat n twaculin, axxam n Lḥaǧ d 

win yexlan, Cabḥa d tin i d-yuɣalen s axxam-nsen i tikkelt tis snat, yerna s tadist, maca 

ur teẓri ara almmi id as-d-tenna temdakelt n yemma-s Nna Ḥlima, Cabḥa d tin iferḥen 

s waṭas imi i as-tesla i lexber-a, meɛna yemma-s ur tebɣi ara “ aḥreq ṭṭajira u ṭṭajira-

m! Ḥaḥ seg wasmi i kem-sɛiɣ i d ccum! D ayagi i ixuṣṣen, dderya s ɣur yiwet n tbehlult 

i kem-yecban! “. 

Assmi i d-terba Cabḥa, tefreḥ yuɣal-it-id lǧehd, tettu akk aqraḥ-nni, maca 

Xelluǧa d temdakelt-is Nna Ḥlima msefhament, nɣant taqrurt-nni, ma yella d Cabḥa 

nnant-as d akken tlul-d temmut, dɣa Cabḥa deg wassen-nni i tesleb, gren-tt ɣer 

wexxam n yimeslab. Cabḥa tuɣal d tin yessefrayen, txeddem isefra zaden s waṭas. 

ɛeddan kra n yiseggasen, teffeɣ-d Cabḥa deg sbiṭarb n yimeslab tuɣal-d ɣer 

uxxam, maca deg wakken i tesleb, taddart tettak-it i tayeḍ, tettawi-asen-d isefra. Cabḥa 

tuɣal d tin musnawen, ḥemlen-tt akk medden, uɣalen semman-as tucbiḥt. Yiwen n 

wass temlal d yidir Nat talsa, d amyaru, d amusnaw ameqqran. Cabḥa ulama tuɣal d 

tameṭṭut, meqqret, maca mazal-itt tebɣa ad telmed tira i wakken a taru, Yidir d win itt-

islemden, tuɣal d tamussnawt tameqqran s tira-s, ama d isefra, neɣ d ayen nniḍen, tura 

ungal i wumi tsemma “tamacahut taneggarut”, deg-s tules-d akk tudert-is, tcebba 

tudert-is ɣer tmacahut. 

 Tazwart 

Deg uḥric-a, ad neɛreḍ ad d-nawi awal ɣef wamek id d-tewwi amecwar-is tsekla 

taqbaylit, syin akkin ad d-nemmeslay ɣef tsekla n tlawin, amezruy aseklan n tlawin 

deg umaḍal, am wakken ara d d-nemmeslay ɣef tmeṭṭut d tsekla taqbaylit, syin akkin 

ad d-nemmeslay ɣef wazal n tmeṭṭut deg tmetti taqbaylit, ɣer tagaraad d-nawi awal 

ulamma s tewzel ɣef tlalit n wungal aqbayli,  

I.2.Tasekla tqbaylit 

 Tasekla taqbaylit, tɛedda-d ɣef talliyin yemgaraden ꞉ timawit, ajerred, allalen n 

taywalt, tira.Ɣer wass-a mazal tisekkiwin-a llant deg tmetti. D tamerkantit, imi d tin i 

jemɛen aṭas n tewsatin i d-yettawin ɣef tmetti, d yemdanen am wakken id yenna 

OUGOUNG-KEZZAI ( 1983꞉19 )꞉ « tasekla tettawi-d ɣef tmetti d leɛwayed-is, 

tettawi-d diɣen ɣef  yemdanen, sumata  teskanay-d udem n tmetti,  ama s leɛwayed-is 

ama s yiḥulfan-is neɣ s tsekkiwin-is »1. 

 Tasekla taqbaylit tedder tallit ɣezzifen deg timawit, imi amur ameqran di 

tewsatin-is d tid iɣ-d-yewḍen s timawit am wakken i d-yenna SALHI.M.A ꞉ « issefk ad 

neḥseb timawit dabrid neɣ d ttawil i ssexdamen yimdanen akken ad idiren taɣerma-

nsen »2, tiwsatin n tsekla taqbaylit d tid yettruḥun seg yimi ɣer tmeẓẓuɣt, tasuta tettak-

itent i tayeḍ akken i d-yenna GUEDJIBA Abedenacer ( 2014꞉263 )꞉ « Tasekla timawit, 

ugtent deg-s talɣiwin yemgaraden  n yidles aɣerfan, d agraw n wayen akk i d-nan, 

sumata s wudem icebḥen, d tin yettwaḥerzen seg tsuta ɣer tayeḍ s umeslay, d tin 

yeddsen, i ijemɛen aṭas n yiferdisen yettwasemman꞉ tiwsatin n tsekla gar-asent  

timucuha, inzan, timsaɛraq, tamedyazt,…»3. 

                                                           
1 OUGOUAG-KEZZAI «La reflixion sur la littératur oral», In꞉El Insane N°01, Ed CRAPE, 1983, sb 19.« D’apres cette 

littératur, une image du groupe ou de la société qui la produite, avec sa représentation du monde, ses normes, 

ses sentiments, ses apirations et est idéaux ». 
2 SALHI.M.A꞉ « Asegzawal n tsekla ameẓẓtan », Ed, L’odyssée, Tizi-ouzou, 2012, sb 68. 
3 GUEDJIBA Abedenacer꞉ « Les principaux genres littéraires amazighs comparaison interdialictale. 

Kabyle/Chaoui, université Abbas laghrour Khenchla, In Acte du 3éme Collaque international sur La 

Problematique des Genres Littéraires Amazighes. Definitions, Denominations et Classifications. Organisé les 04 

et 05 Novembre 2014, Sous la direction du professeur Mohamed DJELLAOUI. « La littérature orale est l’une des 
formes multiples de la culture populaire.Ell est l’ensemble de tout ce qui a été dit, généralement, de façon 
esthétique, conservé et transmis verbalement, à travers des génération. Elle est compodée d’une multitude 

Maca tiwsatin-a aṭas n wayen i iruḥen neɣ i ibeddlen ur d-wwiḍent ara akken i 

llant am wakken i d-yenna M’hammed DJELLAOUI ꞉ «Timawit d tin i d-yeslalen neɣ 

i d-yewwin aṭas n tneqqiḍin tuzdirin*deg webrid-a n tsekla, acku yettili-d ubeddel ɣef  

yiḍrisen imezwura, am waken i ttruḥunt tikkwal deg cfawat n yemdanen»4. 

Timawit d tin i aɣ-d-ileḥqen s ujerred d wallalen n taywalt, am wakken id- 

yenna SALHI.M.A (2004꞉13)꞉ « aɛeddi n tsekla taqbaylit seg timawit ɣer tira yusa-d s 

snat n tiɣura* yemgaraden, ajerred n timawit, d tlalit n tewsatin timaynutin »5. 

 Ajerred yebda-d deg weḥric wis sin n tasut tis 19, d tiwsatin n tkesla timawit i 

yuɣalen ttwasnent s wallal n tira. Iḍrisen imezwura i yettwajerden d wid i d-yellan s 

ufus n yiserdasen irumyen am Adolphe Hanotaux i yuran « Poésies populaires de 

kabylie de Djurdjura » deg useggas n 1867. August Mouliéras yura adlis iwumi 

isemma « Légendes et contes de la Grande Kabylie » deg useggas n 1893, d wiyaḍ.  

Ma yella d tasekla s wallalen n taywalt, d tin i d-yennulfan deg tazwara n tasut 

tis 20, deg-s nnulfant-d snat n tewsatin timaynutin꞉ tizlit d umezgun n rradyu. 

Seg 1940 d asawen, tennulfa-d tsekla yuran, d Belɛid At Ɛli i inejren abrid i 

ufaris aseklan, i yuran kra n yiḍrisen i d-yeffɣen deg FDB s yisem꞉ « Les cahiers de 

Belaid ou la kabylie d’antan », deg-s llant aṭas n tewsatin꞉ ungal, tullizt, amezgun6… 

Deg tira n Belɛid At Aɛli aṭas n wid id-iḍefren  deffir-s, wi d wid yefkan afud i usnulfu 

n tsekla yuran s teqbaylit gar-asen꞉ Mouhand Ou Yidir Ait Amrane 1945, Hamane 

Abdellah 1950, Rachid Alliche 1981, Said Saadi 1983,… 

  

 

                                                                                                                                                                                     
d’élement qu’ on nomme, communément, les genres littéraires꞉ le conte, le proverbe, le dicton, la poésie, la 
chonson…». 
4 M’HEMMED Djellaoui꞉ «  poésie kabyle d’antan », 2004, sb 10. « Cette tradition orale a engendré beaucoup 
de points négatifs dans le domaine de la production littéraire, notamment par le fait que les textes originaux 
subissent de multiples modifications jusqu’ à parfois disparition complète de la mémoire collective ». 
5 SALHI .M.A꞉« La nouvelle litératur kabyle et ses rapports à l’oralité traditionnelle»,in, La littératur amazighe, 
2004, sb 103. «Lepassage de la littérature kabyle de l’oralité traditionnelle à l’écriture se réalise de deux 
manières différentes꞉ la délocalisation des lextes oraux et l’émergence de vouveaux genres lilléraires ». 
6 Mouhand Akli HADDADOU꞉ « Introduction à la littérature berbère », Haut commissariat à l’Amazighité, 2009, 
sb 13. 

I.2.1.Tasekla n tlawin 

Deg tsekla sumata, tella tsekla n yergazen, tella tin n tlawin. Maca nekni d tin n 

tlawin i aɣ-yerzan. 

Tasekla urant d yinadiyen i ixedment ṭṭfen amkan deg umezruy n tsekla, tenna-d 

Vanessa GÉMIS, Barbara HAVERCROFT (2001꞉284)꞉ «Awal “ tasekla unti” 

yemmal-d akk ayen urant tlawin »7, tilawin timyura d tid yernan azal i tsekla, am 

wakken i d-rnant deg wawal-nsent Vanessa GÉMIS akked Barbara HAVERCROFT 

(2001꞉284) i d-yennan꞉ « Anadi ɣef tlawin timyura i izerwen asnerni deg wakud n 

uxeddim n tsekla n tlawin, d termest* akk d tmusni n wayen urant iban-d ahat kan 

akka deg umezruy aseklan n tlawin»8. 

I.2.1.1.Amezruy aseklan n tlawin deg umaḍal 

Tenna-d Vanessa GÉMIS, Barbara HAVERCROFT (2001:284): « Acḥal 

tilawin  ur zmirent ara ad lemdent Talaṭinit* d Tfilusufit, anagar tasuref »9. 

Deg tallit-nni n teglest, tameṭṭut tamenzut i yuran aḍris Alayik*, tura s tlaṭinit 

yiwen wahil n tteṛbga i mmi-s. Deg tasut id-itebɛen, “ Hrosuita ” tejmeɛ-d aḍris 

amezwaru n umezgun unti yettwarun s tlaṭinit . Kraḍ n tsutin mbaɛd, “Tibratin” n “ 

Héloise ” d tira tamenzut n tmeṭṭut i yettwasnen s tutlayt Tafransist. “Marie de 

France” tella d tamezwarut i yesmersen taẓuri taseklant*. 

Deg tasut tis 16, tilawin n taggayt tanmettit taɛlayant, ɣur-sent tawuri d 

tameqrant am temyura akked temɛelmin n imeskaren. 

Deg tasut tis 17, talalit n rreḥbat* yesnerna deg tikkin n tlawin, dɣa yesnefli 

asuter n wemsawi, akken ad ɛedlent tlawin d yergazen deg unnar-a. 

                                                           
7 Vanessa GÉMIS, Barbara HAVERCROFT (2001꞉284 )« L’expression « littétature féminine » désigne l’ensemble 
des œuvres écrites par des femmes», in, Le dictionnaire du littéraire, version 2012, éd puf, sous la direction de 
Paul Aron, Alain Viala/ Denis Saint-Jacques. 
8 Idem (2001꞉284)꞉ « La recherche sur les femmes écrivains, qui étudie l’évolution dans le temps des pratiques 
littéraires  des femmes, de la réception de leurs écrits et de leur reconnaissonce relève, peut-être 
provisoirement, d’une«histoire littéraire des femmes »  
9 Idem (2001:284),« Longtemps, les femmes n’ont pas eu accès –sauf exception- à l’apprentissage du latin et de 
la philosophie ». 

Deg tasut tis 19, anerni n tlawin yeqqaren idlisen yefka afud i temyura akken ad 

arunt ugar. 

Deg tasut tis 20, “ Judith Gautier “ d tameṭṭut tamenzut i ikecmen ɣer tkadimit 

Goncourt (1911). 

Seg mi  yekfa ṭṭraḍ umaḍal wis sin “Simone de Beauvoir “ tura aṭas n 

imedduramen*, dɣa deg udlis “uzuf wiss sin “ 1949, tuzrar* ɣef tsekla tuntit, s yin 

akkin banent-d kra n tlawin nniḍen am Asia Djebar neɣ André Chedid. 

Deg useggas n 1974, talallit n teẓrigin n tlawin tefka afud i usennerni n umussu 

n tlawin Tiradikaliyin. 

Amezruy n tlawin di tsekla yewwi-d abrid yeččuren d uguren. Dɣa, llant kra n 

tlawin yerran ismawen-nsent d irgazen akken ad-ssufɣent ayen urant. 

Ɣer tagara, anadi ɣef tlawin yettarun ilaq ad yili ɣef tewtilt* n tmussni d 

usetteɛref n tlawin-a10. 

I.2.2.Tameṭṭut d tsekla taqbaylit  

Tilawin d tid yeṭṭfen amkan deg tsekla, acku d tid iḥerzen amur ameqqran deg-

s, imi ad tent-naf d tid i d-yettawin tiwsatin yemgaraden n tsekla, inzan, timucuha, 

tamedyazt… Tiwsatin-a d tid i d-yemmalen ayen tettḥulfu neɣ ayen tedder tmeṭṭut, 

ama deg tudert-is neɣ deg tmetti-s, d lferḥ neɣ d lqerḥ. Gar tewsatin n tsekla i d-ttawint 

tlawin ad d-nebder꞉ 

a.Tamacahut 

 D yiwet n tewsit gar tewsatin n tsekla timawit taqburt, i d-ttawin ama d irgazen 

neɣ d tilawin, deg giḍ rrif n lkanun. Tamacahut tesɛa tawuri n usegmi ( n ttrebga ).  

b.Tmedyazt n tlawin 

  Tamedyaz n tlawin d tin yesɛan azal deg tmetti, acku tiwsatin-is d tid i d-

yettawin ɣef yisental yemgaraden, imi deg-s kan i d-qqarent iḥulfan-nsent d wayen i 
                                                           
10 Vanessa GÉMIS, Barbara HAVERCROFT, Ibidem, sb 284-287.  

tent-yuɣen, am wakken i d-yenna Saɛid CCEMAX ( 2009꞉ 9 )꞉ « ayen tettwali d wayen 

imi tettḥulfu, tenna-ten kan di tmucuha, di tezlatin, d isefra n umennuɣ»11. Gar 

tewsatin n tmedyazt i d-ttawint tlawin ad nebder꞉ 

-Urar꞉ d win i d-yettilin gar tlawin di teswiɛin n lferḥ, ama dayen yerzan zwaj, ṭṭhara, 

mi ara d-ilal lufan, deg-s zemrent ad inint ayen bɣant acku d tilawin kan i yellan. 

-Tibuɣarin꞉ d tawsit i d-ttawint tlawin neɣ temɣarin yesɛan tarmidt, deg tmeɣriwin, 

deg tuqna n lḥenni. 

-Azuzen꞉ d ccna id-ttawint tlawin i lṭufan amecṭuḥ lawan n yiḍes i wakken ad as-d-

ires yiḍes s shala. 

-Aserqes꞉ d ccna i d-ttawint tlawin mi ara dekkren warraw-nsent deg yiḍes, tturarent 

yidsen, acku dayen yerzan ttrebga. 

-Aḥiḥa꞉ d ccnawi id-ttawint tlawin gar-asent ɣef tayri. 

-Acewwiq꞉ Sumata d tamedyazt n uxeddim, ttawint-tt-id tlawin deg uẓetta, iẓiḍ,… 

-Acekker꞉ d ccna i d-ttawint tlawin di tmeɣriwin, ttcekkirent-d tislit, isli, imawlan-

nsen. 

-Izli꞉ ttawint-tt-id tlawin ɣef yiḥulfan-nsent, d wayen ttidirent, asentel agejdan d tayri. 

-Amɛezber꞉ d tamedyazt yettwacnan, d unuɣ s wawal gar teslit d temɣart-is neɣ gar 

wergaz d tmeṭṭut, am wakken i tt-id-ttawint mi  ara leqḍent azemmur12. 

I.2.3.Timeskarin yettwasnen 

 Deg tsekla taqbaylit taqburt, ad naf aṭas n tmeskarin ur nettwassen ara, acku 

ruḥent di tatut, gar tid yettwassnen deg tallit-a n timawit ad-nebder ꞉ 

 

                                                           
11 Said CHEMAKHE꞉ tazwart n wungal « aɛecciw n tmes », 2009. Sb 9. 
12 Amar AMEZIANE꞉ « Tradition et renouvellement dans la littérature kabyle», 2008-2009, Thèse de doctorat.sb 
52. 

a.Lalla xliǧa tukrift 

Lalla Xliǧa tukrift n taddart n Yimceddalen, d tamedyazt taqburt aṭas n yisefra i 

texdem, maca ruḥen di tatut ala abruy amecṭuḥ i d-yegran yenna-d Saɛid Ccemax 

(2009꞉10): « Ɣas akken llan yismawen n tlawin icudden ɣer tmedyazt i d-yettwabedren 

yakan am Nna Xluǧa Tukrift neɣ Aɛeddada n lefsiḥ, maca acu i-yeqqimen seg yisefra-

nsent? »13, Lalla xliǧa tukrift ulac wid i d-yemmeslayen fell-as ala MOULOUD 

Mɛemri deg wedlis-ines꞉ «poéme kabyle anciens», 1980. 

b.Mmesaɛd Ḥimmi(1892-1979) 

Mesaɛd Himmi n taddart n Ugentur lɛarc n At Mlikec, d taḍebbalt, tewwi-d 

abrid-a seg wass mi tella tameẓyant ( 15 nyiseggasen di leɛmer-is), d tin ixeddmen 

timeɣriwin am tlalit n weqcic, asensi…Messaɛd Ḥimmi ulac wid yuran fell-as, neɣ 

wid ixedmen tizrawin fell-as ala OULEBSIR Fadila i ixedmen  tazrawt-is n Magister 

fell-as 14 «La poésie feminine en kabylie꞉ Le cas de Messaad Himi (1892-1979), une 

poétesse chanteuse de la region d’ Ait Mlikeche », 2009-2010, Taseddawit n Bgayet. 

c.Tid n rradyu꞉ 

Ulama timetti taqbaylit d tin iḥermen tilawin akken ad sufɣent ssut-nsent, maca 

llant kra n tlawin i yewten swayen sɛant di tzemmar-nsent akken ad arẓent leqyud, 

ulama weɛrit wuguren i d-ttmagarent, maca ad tent-naf  kecment abrid n ccna, akken 

ad  suffɣent tiɣri-nsent, d wayen ttḥulfunt. 

  -Tilawin timezwura i yecnan 

 Tameṭṭut tamezwarut i d-yeslalen “le trio feminine “ d Lla Yamina, i d-ilulen 

deg useggas n 1906 , laṣel-is n  Yiɣil Ɛli tamnaḍt n Uqbu, Lla Yamina tin i d-yekren d 

tagujilt rebbant-id xwali-s deg Lezzayer. 

 Ḥassina KHERDOUCI deg udlis-ines « La chanteuse kabyle, voix, texte 

itinéraire » tenna-d dakken tettunefk-as tegnit anda i temlal d Lla Yamina deg Radyu 

                                                           
13 Said CHEMAKHE, idem, sb 10.  
14 Fadila OULEBSIR꞉Tazrewt n Magister, 2009-2010. 

tis snat, tenna-yas Lla yamina: « mi lliɣ ɣer xwali di lezzayer, ttefɣeɣ ttqellibeɣ ɣef  

lxedma, dɣa iger-d Rebbi Mme Lafarge tella txeddem ɣur-s yiwet  qqaren-as Yasmin, 

tenna-as « Ma yella tzemreḍ ad aɣ-d-awiḍ tilawin, atan nebɣa ad d-nwenneɛ lexyuḍ-

agi ma yella ad d-yeffeɣ ssut…Tenna-as “ llant” . Xalti Ḥlima (Lla wnisa) tussa-d ɣur-

i tenna-yi-d, tazwara neggumma dɣa tenna-d Wnisa ur tagademt ur kent iẓer yiwen 

inemt-d kan “ ih “ iwakken ad d-yeffeɣ ssut. Nruḥ ɣef ttnac n yiḍ  n siyya, dɣa d Lla 

Wnisa i yefkan taɣect-is d tamezwarut »15. 

 Ihi s wakka i d-illul “le trio feminine “ anda tezdi deg-s Lla Wnisa, Lla Yamina, 

Lla Zina, « semman-as tarbaɛt n Lla Wnisa, acku d nettat i imeqqren gar-asent »16. 

Tarbaɛt-a d tin ixeddmen s tufra d tugdi  ttcewiqent « tikkelt di ddurt, ass n sebt d wass 

n lḥed deg iḍ, annect-a idum azal n ɛecra (10) n yiseggasen »17 ,  

 Ticennayin-a ttawint-d icewwiqen n teqbaylit n zik ama ɣef lɣerba, ddunit neɣ 

ayen akk yerzan tudert. 

 Amaṭṭaf n Radyu n teqbaylit d win ireṣṣan s ccna-ya n tudrin, acku iswi n 

yimḍebren n Radyu deg tazwara d timesliwt n ssut, udem n ccna d win i ibedden, imi 

Radyu  n teqbaylit tuɣal d tin ireṣṣan, swakka tarbaɛt-a tuɣal d tin yennarnan, acku 

terna-d ɣur-s Madame Lafarge iwumi qqaren Lla Tasaɛdit, iwakken ad sent-id-tefk 

afud.  

 Asmi id-yerna “ TRACKET “ akk d “ JUNIOR “ ccna-nsent dwin yebdan 

yettwenniɛ, yettseggim, wi d irumyen xeddmen aẓawan, ɛawnen tarbaɛt-a i yecnan ɣef 

lḥif, tigujelt, tuǧla,…Am wakken i cnant ɣef sebbat itent-yeǧǧan iwakken ad cnunt, 

neɣ akken ad kecment ɣer umaṭṭaf. 

                                                           
15 Hassina KHERDOUCI « La chanteuse kabyle voix, texte, itirnéraire », ED Akili, 2001,  Tizi-ouzou, sb 31.« Quand 
j’étais à Alger chez mon oncle maternel, je sortais à la recherche d’un travail de femme de ménage. Par hasaed, 
je ne sais comment, il y eut Mme Lafarge chez qui travaillait une certaine Yasmine. Elle a demandé à cette 
derière si elle ne conaissait pas des femme qui pourraient venir donner leur voix. Elle rèpondit par l’affirmative. 
Khalti Hlima est venue chez moi et m’a tenu informée de la demande. Au départ, javais peur. Lla ounassa me 
rassura en me disant que personne ne saurrait ni nous verrait. Nous fini mes par accepter. Nous partimes à 
minuit. C’est Lla Ounassa qui donna la prei`re sa voix au micro...». 
16  Idem, sb 32,« ...fut baptisé “group Lla Ounassa” car c’est la plus âgée » 
17Ibid, sb 32, «…une fois par semaine, les samedi et dimanche dans la nuit. Ee cella dura une dizaine d’années ». 

 Tarbaɛt-a d tin yettbeddilen seg tallit ɣer tayeḍ, imi yal tikkelt llant tid i d-

irennun, am wakken llant tid yettruḥun. 

-Tarbaɛt n lxalat 

 Ilmend n ufus n lemɛawna i asent-fkan yinaẓuren imeqqranen am Mustafa 

SKENDRANI, Ccix Nurdin d Madame Lafarge “ Le trio feminine “ yuɣal yettiwsiɛ, 

ibeddel isem, uɣalen semman-as “ Tarbaɛt n lxalat “, tarbaɛt-a d tin yennernan, acku 

yal yiwet deg tcennayin-nni tewwi-d tayeḍ, ama di twacult-is, neɣ d taǧaret-is. Gar tid 

i d-ikecmen ɣer terbaɛt-a ad d-nebder Lǧida Tameqqrant,Ĝamila, Crifa, Ḥnifa,… 

 Ticennayin-a d tid i icennun ɣef yisental itent-iḥuzan ama ɣef lḥif, tigujelt, 

inebran-nsent, i deg ttidirent deg tmetti-nsent. Tarbaɛt-a d tin yettenqasen ɣef sebbat 

yemgaraden, s ssebba n zwaǧ, neɣ imi ccna-ya yessebɛed-itent ɣef tudert-nsent n yall 

ass, dɣa ad d-naf Mme Lafarge tessekcem-d tirmad-nniḍen, am uẓeṭṭa, lexyaḍa, 

iwakken ur ttḥussunt ara tcennayin-a beɛdent ɣef tudert-nsent n yall ass, neɣ 

ttwaɛezlent ɣef tmetti-nsent. 

 Ticennayin-a uɣalent d tid ixeddmen ayen iwumi neqqar urar, d tmeɣriwin deg 

tudrin, mi ara yebdu wurar ttcekkirent imawlan neɣ bab n tmeɣra, am wakken tṣellit 

ɣef Nnbi mi ara yekfu wurar, s wanect-a id-rennunt tlawin nniḍen ɣer terbaɛt-nsent. 

 Tizlit taqbaylit d tin yettaken asurif ɣer zdat seg tallit ɣer tayeḍ, tettbeddil udem 

anda ara naf ufrarent-d tcennayin ɣef tiyaḍ, annect-a yella-d s umɛiwen gar-asent 

akked yinaẓuren i d-ikecmen ɣer Radyu am; Bahiya faraḥ, Ccrifa, ḥnifa…18. 

 Ihi i wakken ur d yettili ara ugezzum gar tsutiwin n ccna n teqbaylit akk d 

yicennayen, skecmen-d arrac akken ad d-silɣen agraw n warrac imeẓyanen, anda ara 

sen-slemden ccna d tẓuri nniḍen. 

-Nnuba n warrac imeẓyanen 

 Mme Lafarge d tin i wumi id as-d-tusa tekti n uslali n yiwet n tedwilt iwumi i 

semman “Nnuba n warrac imeẓyanen”, iswi-s d asileɣ n yiwen n wegraw ara 

                                                           
18 Hassina KHERDOUCI, Ibidem, sb 34. 

yesduklen, neɣ ara yessemlilen gar warrac d teqcicin, akken ad asent-tesnam tudert n 

ugraw, tadwilt-a d tin i d-ijemɛen arrac d teqcicin, Selmaden-asen ccḍeḥ, amezgun,… 

  Tilawin tiqbayliyin, ɣas akken d tid i d-yemlalen uguren weɛren, maca sbanent-

d ccna n teqbaylit, gant-as amḍiq gar ccnawi n umaḍal, ksent akukru i tid yugaden 

annar-a n ccna. 

  Tameṭṭut taqbaylit, maci ala di ccna ideg d-tenna iḥulfan-is, d wayen tettidir 

deg tmetti-s, neɣ ideg d-tḥella amkan-is, imi ad tt-naf tger iman-is deg yiwen n wennar 

anida ala irgazen i yellan deg-s uqbel. Annar-a d tasekla yuran. 

 Yenna-d HADJ-SAID Abdenour (2010꞉11 ) ꞉ « aṭas i yuran ɣef yidles-nneɣ, d 

isefra neɣ d ayen nniḍen. Iwakken ad tid-suksen si temda n tatut akken ur nettuɣal ara 

d igujilen n yedles. Gar wid dɣa yuran, tella yiwet n tmeṭṭut꞉ Taous AMROUCHE, 

tesdukel gar ccna, timucuha, akked tira n wungalen »19. 

 Deg wayen yerzan timawit, Taous AMROUCHE tessuffeɣ-d yiwen udlis deg 

useggas n 1966 anda d-ḥawec kra n tmucuha iwumi teffka azwel « Le grain 

imaginaire ». 

 Ma nezzi-d ɣer ccna akked yisefra, Taous AMROUCHE tessaweḍ ad d-

tessukkes si tatut aṭas n yisefra akked ccnawi iqdimen i tecna s taɣect-is. Ccnawi-a 

telqeḍ-iten-id deg 1936, tecna-ten i tikkelt tamezwarut deg useggas n 1937 di Paris, 

syin ɣer-s di Fas deg useggas n 1939. Tessuffeɣ-d iḍebsiyen s ways tewwi araz i wumi 

qqaren “Grand Prix du Disque”20.  

Tawes ƐEMRUC tura rebɛa n wungalen, tlata imezwura꞉ « Jacinthe noire » deg 

useggas n 1947, « Rues des tambouris» 1969 akked «Solitude ma mere » deg useggas 

n 1995, tesdukel-iten s yiwen yisem꞉ « Moisson d’exil », ffɣen-d d la trilogie, ungal 

wis rebɛa tsemma-as « L’amant imaginaire »21.  

                                                           
19 HADJ-SAID Abdenour꞉ « Tamaziɣt tura », tasɣunt s tmaziɣt n useqqamu unnig  n Timizɣa, 2010 sb 11. 
20 Idem ,  sb 11. 
21  Idem,   sb 11. 



Ixef wis sin                                                                                                 tiẓri 

 

~ 28 ~ 
 

Faḍma AT MENSUR-ƐEMRUC d tameṭṭut tamenzut i yuran adlis iwumi 

tsemma « Histoire de ma vie » deg seggas n 1946 di Rades i d-yefɣen deg useggas n 

1968. 

Deg wayen yeqqnen ɣer ujerred, Tassaɛdit YASIN tura « Poésie berbère et 

identite » id yefɣen deg useggas n 1987, adlis wis sin d win iwumi tsemma « Lïzli ou 

L’amour chanté » 1988, adlis wis kraḍ d win iwumi teqqar « Ait mengellet chante » 

deg useggas n 1989, « Jean AMROUCHE l’eternel exil » i d-yefɣen deg useggas n 

2003,....  

 Tigi gar tlawin tiqbayliyin timenza i yneǧren abrid i ufaris* aseklan s tutlayt 

tabarranit. 

Maca deg useggas n 2009, tennulfa-d tmeṭṭut taqbaylit tamenzut i yuran ungal 

amezwaru s tutlayt-is tayemmat, ta d Lynda KUDAC, iwumi tsemma “aɛecciw n 

tmes”, annect-a yesɛa azal meqqren, acku tessebgen-d dakken ula d tameṭṭut tezmer ad 

taru tawsit-a n tsekla. Nekni tazrawt-nneɣ ad tili ɣef  wungal-is wis sin iwumi tsemma꞉ 

« tamacahut taneggarut » i d-yeffɣen deg useggas n 2016.  

I.2.4.Azal n tmeṭṭut deg tmetti taqbaylit 

 Deg tmetti taqbaylit ad naf  tameṭṭut d nettat id lsas n uxxam, am wakken 

qqaren at zik deg wawal-nsen ꞉ « tameṭṭut d lsas, argaz d ajgu alemmas » , maca ulama 

neqqar akka, ad naf timetti taqbaylit d tin ur nefki ara azal i tmeṭṭut, ama gar 

watmaten-is neɣ sumata gar iɛeggalen n twacult, am wakken i d-yenna HANOTEAU ( 

deg wedlis n  M’hammed  DJELLAOUI ) (2004꞉14) ꞉ « adɣar* aɣarim*, d ttɣara* n 

tmeṭṭut  deg tmetti taqbaylit d netta akk id igellil »22, dayen i d-yessebganen d akken 

timetti ur as-tefki ara azal, am wakken i d-nnan diɣen A.HANOTEAU akked 

A.LETOURNEUX nnan-d ꞉ « di tudert n leqbayel, argaz deg umkan amenzu ma yella d 

tameṭṭut d tin yeṭfen amkan meẓẓiyen, ula d timeɣriwin xeddmen-tett kan i tlallit n 

yigerdan imalayen »23, am wakken ara  naf  diɣen L.C.DUJARDIN (1991꞉57 ) deg 

                                                           
22 M’hammed DJELLAOUI꞉ «Poésie Kabyle d’antan »,(Retranscription, commentaires et lecture critique de 
l’ouvrage de Hanoteau-1867 ), Tamedyazt Taqdimt n Leqbayel (1867), 2004, sb 14. « La position civile et morale 
de la femme dans la société kabyle est des plus misérables » 
23 A.HANOTEAU-A.LETOURNEUX꞉ « La kabylie et les coutumes kabyles» Tome 2, sb 209. 

udlis-ines « Des Mère contre les femmes » tenna-d d akken azal-is ur yeswi ara, imi 

seg tlalit-is ur ferḥen ara yis « tallalit n tmeṭṭut di lezzayer tettas-d s tsusmi »24, 

timuɣliwin-a tineggura d tid id-fkan, neɣ d tid id-yusan sɣur inagmayen iberraniyen, 

maca ayen akka id-nnan dayen yellan deg tilawt neɣ dayen yellan deg tmetti taqbaylit 

tamensayt, imi d tin yessemgaraden gar weqcic d teqcict, maca ad naf  ula d tameṭṭut d 

tin yefkan afus deg yiman-is, neɣ d nettat i iḥeqren iman-is s yiman-is, acku mi ara 

ternu teqcict ɣur-s ad tnaf ur tefriḥ ara, acku tameṭṭut teẓra dacu ara ttyaɣen ma yella d 

tiqcicin kan i d-tettarew, imi am wakken i neẓra deg tmetti-neɣ tameṭṭut ur nesɛi ara 

aqcic ttwalint s yir tamuɣli, neɣ d tin i ḥeqren ur settaken ara azal d leqder ama deg 

uxxam-is neɣ deg tmetti-s. Arnu ɣer waya llan kra ttawḍen ɣer yinebran . M’hammed 

DJELAOUI ( 2004꞉25) d win id yefkan tamuɣi nniḍen imi i d-yenna꞉ « mi ara nmuqel 

tamsukt* talqayant n tmetti taqbaylit tansayt a nwali ayɣer i smenyifen arrac. Di 

lweqt-nni꞉ tagrawla, imennuɣen, ihi ilaq ad ilin aṭas n yirgazen […] ɣef waya iten-

smenyifen, acku d netta ara yuɣalen ad yesseḥbibir ɣef yiseɣ n twacult n taddart akked  

lɛeṛc »25. 

 Maca ad naf tameṭṭut taqbaylit mačči mi ara  tili d taqrurt kan i tettwaḥqar neɣ  

ur tesɛi ara azal, imi ula mi ara tuɣal d tilemẓit, dɣa imir i tettuɣal d taɛekkemt ẓẓayen 

ɣef at wexxam, imawlan ttḥiren melmi ara tezweǧ acku ttagaden ɣef nnif d lḥerma-

nsen am wakken id tenna C.L.DUJARDIN (1991:58): « nnif d leqder n twacult i ccud 

ɣer-s»26, arnu ɣer waya ad tnaf ur tesɛi ara ula d awal, imi ula di zzwaǧ-is ur tesɛi ara 

aray neɣ lḥeq di lxetyar n wergaz-is, yenna-d Hanoteau( deg udlis n M’hammed 

DJELLAOUI) (2004꞉15) ꞉ « ababat d netta ara icaxxen iwumi ara tt-yefk mebla ma 

icawer-it, ma ulac ababat d gma-s neɣ d leɛmum-is neɣ d lwali-ines, ma ulac akk wigi 

d tayemmat ara icaxxen »27. Ula  mi ara tezweǧ mazal ur tetthennay ara, maca aɛdaw-

                                                           
24C.L.Dujardin, « des mères contre les femmes », éd Bouchene Algerie, 1991, sb 57.  
25 M’hammed DJELLAOUI, Idem, sb 25.« Mais en observant la structure profonde de la société kabyle 
traditionnelle, on découvre aisément les raisons de la préférence du mâle. A cette époque, les guerres et les 
conflit[…]explique également ce sentiment de préférence[…] car c’est à lui qui revient le devoir de défendre 
l’honneur de la famille, du village et de la tribu». 
26 Idem,  sb 58. 
27 Idem p 15, « Le père dispose à son gré de sa fille, sans lui demander son consentement, sans jamais la 
consulter sur le choix du mari. A défaut du père, ce sont les fères, les oncles, même le tuteur, qui disposent de 
la fille ; en l’absence de tout parent mâle, c’est la mère qui exerce les droits paternels ». 

is amenzu mačči d argaz-is neɣ d alews-is am wakken id tenna L.C.DUJARDIN 

(1991꞉58): « d tamɣart-is akked tnuḍt d telwest »28. 

 Ihi ɣef waya ad naf tameṭṭut maci ala azal ur tesɛi ara deg twacult, imi ula d 

awal ur tesɛi ara, d ayen i d-yessebganen d akken timetti taqbaylit d tin i d-as-yefkan 

azal mezziyen. 

 Arnu ɣer waya tameṭṭut d tin iḥermen ula deg lwert, ulac amsawi deg uwrat gar 

tlawin d yergazen, tameṭṭut isaḥitt-id kan wamur wis tlata, tikwal ula d winna ur as-

tettaken ara, acku deg tmetti taqbaylit d lɛib neɣ d lɛar atewret tmeṭṭut, yenna-d 

M’hammed DJELAOUI (2004꞉26 ) « d tidet tazetat*, deg tmetti taqbaylit d tin iḥermen 

tameṭṭut di lwert »29. 

 Ulama yella wannect-a zik-nni, maca ass-a d tamuɣli nniḍen, acku ma yella 

nuɣal ɣer umezruy, ad naf  agdud d win yellan ddaw ufus-is am tgellilt Dihiya d 

Tinhinan, ihi tameṭṭut tessebgen-d iman-is d akken tezmer i wayen i wumi yezmer 

wergaz. Ihi tameṭṭut yebda yettbeddil uẓayer-ines, tesnarna tizemmar-is, imi ass-a ad 

tnaf deg yal taɣult, tanmettit, tamusni, tasertant, …Amedya n tira ad naf Lynda 

KUDAC, i yerẓan yir leqyud s tira-s . 

3.Ungal  

 Dwin yeṭṭfen amkan meqqren deg tsekla, acku yufrar-d ɣef tewsatin-nniḍen n 

tsekla. Ungal d tawsit n tsekla ɣezzif, yettawi-d ɣef yisental yemgaraden, ama dayen 

yellan deg tmetti neɣ d ayen yettidir wemdan, deg-s anaf aṭas n tedyanin id yettawi 

umaru. SALHI. M.A yenna-d꞉« D tawsit n tsekla. Ungal, ur yeɛdil ara netta d tullist. 

Ungal d aḍris ɣezzifen, mačči am tullist. Tin ɣer-s, ṭṭuquten deg-s yiwudam, arnu ɣer 

wannect-a ad naf deg-s tasiwelt d tin icebken nnig n tin n tullist»30 . 

 

 

                                                           
28 Idem, sb 58. 
29Idem  p 26, « le fait que le droit coutumier ait privé la femme de son héritage dans la société kabyle ». 
30 SALHI.M.A« Asegzawal n tsekla ameẓẓyan », Ed, L’odyssée, Tizi-ouzou, 2012, sb 73. 

3.1.Talalit n wungal aqbayli  

 Ma yella nemmeslay-d ɣef tewsit-a n wungal, ad tnaf d tin i d-yennulfan deg 

useggas n 1940, ɣef ufus n Belɛid AT ƐLI i yuran « lwali n wedrar », i yerẓan asalu s 

tira-s, d amenzu i yuran tasekla s yiskilen n teqbaylit, akken ad yeḥrez tutlayt d yidles 

amaziɣ. Maca tawsit-a almi d iseggasen n 1980 i d-tban swudem unṣib, anda id d-

yessufeɣ Rachid ALICHE ungal-is amezwaru iwumi isemma “Asfel”, i d-yefɣen deg 

useggas n 1981, di Fransa, di teẓrigin n Fédérop, zrin semmus (5) n yiseggasen yerna-

d ungal nniḍen iwumi isemma “Faffa”, id yessufeɣ deg useggas n 1990. 

 Deg useggas n 1983, Said SADI yessufeɣ-d ungal-is “ Askuti “, di tenmiregt* 

Imedyazen deg paris, syin akin iɛawed yeffeɣ-d deg lezzayer deg useggas n 1991 deg 

Salu, deg teẓrigt n ukabar-is* asertan*, deg teẓrigt-a yakan i deg i d-yessufeɣ Amar 

MEZDAD ungal-is amezwaru iwumi i yefka azwel “ Iḍ d wass “, deg useggas n 1990, 

yerna-d ungal wis sin iwumi  isemma “ Tagrest urɣu “, deg useggas n 2000. Salem 

ZENIA yessufeɣ-d sin yidlisen “ Tafrara “ akked “ Iɣil d wfru “, amenzu deg useggas 

n 1995 wis sin deg useggas n 2002, sufɣentt-tt-id snat n teẓrigin L’Harmattan akked 

Awal. Deg useggas n 1990, ffɣen-d kraḍ n wungalen-nniḍen amenzu d ungal n Amar 

UHEMZA iwumi isemma “ Si tedyant ɣer tayeḍ “, i d-yefɣen deg useggas n 1994, deg 

teẓrigt Berbér, wis sin d ungal n Ahmed NEKKAR iwumi yeffka azwel “ yugar 

ucerrig tafawet “, deg useggas n 1999, deg teẓrigt Yuba wis sin, ungal wis kraḍ d win i 

d-yessufeɣ Laifa AIT BOUDAOUD iwumi yefka azwel “ Ccna n yebẓaẓ “, i d-yefɣen 

deg useggas n 1999, deg teẓrigt  Casba. Mezyiane BOULARIAH yessufeɣ-d ungal 

iwumi isemma “ Akal “, deg useggas n 1996, Belɛid ḤAMDANI i semma-as “ Nek 

akk d kem, kem akk d nek” deg useggas n 1998. 

 Deg yiseggasen n 2000 ɣer da, nulfan-d neɣ llan-d aṭas n wungalen i yeṭṭfen 

adeg deg temkarḍit akked tendlist*, gar-asen Said IMRACHE i yuran ungal iwumi 

isemma “ Tasga n ṭṭlam “, deg useggas 2000, à compte d’auteur, Djamel BOUNAOUF 

yura-d “ Timlilit n tɣarmiwin “ i d-yeffɣen deg useggas n 2002, deg teẓrigin 

L’Harmattan, tazeddayt*; Tira; tutlayt, tasekla d tɣermiwin* imaziɣen, selmendad n 

Kamel NAIT ZERRAD. Syin akin yerna-d Omar DAHMOUNE i yuran “ Bu tqulhatin 



Ixef wis sin                                                                                                 tiẓri 

 

~ 32 ~ 
 

“ deg useggas n 2003,deg HCA31. Brahim TAZAƔART yura ungal iwumi isemma 

“Salas d nuja”  deg useggas n 2003,(s.é), Bgayet, akked “ Inig aneggaru “, i d-yeffɣen 

deg useggas n 2013, deg teẓrigt Tira, Bgayet. Uld ɛmar Tahar yura ungal iwumi 

isemma “Bururu”, deg useggas n 2006,deg teẓrigt Azur, Bgayet. Ɛmer Mezdad 

isemma-yas  “ Ass-nni “, deg useggas n2006,(s.é.),(S.I.), “ Teṭṭili-d ur d-keččem “, “ 

Yiwen wass di tefsut “, 2015, Ayamun, (s.I.). Linda Kudac tura ungal iwumi tsemma 

“Aɛeciw n tmes “, deg useggas n  2009, Tiẓrigin Tasekla, ungal-is wis sin “Tamacahut 

taneggarut “,2016, Tiẓrigin RCOMOUTNAH. 

 Tawsit-a n wungal d tin yettnernin seg tasut ɣer tayeḍ, imi ad naf  imyura d wid 

yettarun, ɣef wayen ttidiren neɣ ɣef wayen tettidir tmetti-nsen, ama d lḥif, tayri, am 

wakken i lan kra i yuran ɣef wayen tettidir tmeṭṭut taqbaylit i yellan ur tesɛi ara aẓayar 

deg tmetti. Maca asentel-a n tmeṭṭut, ad tnaf yal yiwen amek i d-yewwi fell-as, neɣ  

amek i d-tella tmuɣli-is, iwaken ad aɣ-d-siwḍen azal-is, d wamek tettidir deg tmetti-s, 

maca ur d-ssawḍen ara izen-nsen akken iwata. 

Taggrayt 

Deg wayen akk akka i d-nebder, nessaweḍ ad negzu d akken, ula d tameṭṭut d 

tin i d-as-yernan azal i tsekla, mačči ala irgazen, imi aṭas n wayen id d-tekkes deg tatut 

s wallal n tira, tewwet ula d nettat amek ara tessiweḍ idles-nneɣ iyal agdud, ulamma 

timetti-nneɣ d tin ur as-nefki ara azal. 

Tessaweḍ tekkes-d amkan-is deg yal tasekka, d tewsit, tjerred, tesnulfa-d, 

tessaweḍ teṭṭef ula d nettat amkan am urgaz. 

                                                           
31 SALHI. M. A׃ «La nouvelle littératur kabyle et ses rapports à l’oralité traditionnelle », in, La littératur 
amazighe « ORALITÉ ET ÉCRITURE SPÉCIFICITÉS ET PERSPECTIVES », Actes du collaque international, Sous la 
direction de Aziz KICH, Rabat  2004, sb 108-109. 

 Tazwart 

Deg yixef-a ad neɛreḍ ad d-nawi ameslay ɣef  wayen tettnaɣ tmeṭṭut, di tazwara 

ad d-nnefk tabadut n tsuntit, awal ɣef  umezruy n wezɣan asunti, syin akkin ad d-

nemmeslay ɣef  unekmar asunti deg-s ad d-nawi awal ɣef  snat n teskiwin gar 

yinekmaren-is. 

II.1.Tabadut n tsuntit 

 Tasuntit* d agraw  n tektiwin tisertiyin, tifelsafiyin, tinmettiyin, i yezdi yiwen 

yiswi꞉ asebgen, d usebded d usiweḍ ɣer wemsawi asertan, adamsa, adelsan,  anmetti 

gar tlawin d yirgazen . 

 Ɣef waya iswi n tsuntit , d tuksa n tenmegla yellan gar urgaz d tmeṭṭut deg 

taɣulin yemgaraden. 

 Ma yella awal «Tasunetit» ur yeṭṭif ara anamek-is almi d tagara n tasut XIX, 

tiktiwin n tlelli n tmeṭṭut bdant-d deg tasut tis 18. 

 Anne-Marie D’Aoust (2001꞉04) tenna-d꞉ « isem-a «tasuntit» twulem i yal 

tazrawt i d-yekkaten deg yirgazen »1, tasleḍt n tsuntit tettnadi ɣef wamek ara tekkes 

ddel ɣef tmeṭṭut, akked usexdem i tt-sexdamen s waṭṭas2. 

II.2.Amezruy n wezɣan asunti 

Ameslay mgal tameṭṭut d yiwet n tikti tamaynut, tban-d deg Québec, deg tmurt 

n Canada,  anda dduklent kra n tlawin timyura deg yiwet n tmeskant* deg  useggas n 

1978 di Ottawa. Timlilit-a theggat-id yiwet n tnelmadt tasdawant iwumi qqaren «  

Patricia Smart ». Leqdic-a i beggen-d amek id-iban umeslay ɣef tmeṭṭut deg Quebec, 

d win yennarnan s lemɛawna n kra n tlawin yettnadin deg tutlayt tagnizit deg 

tseddawiyin n tmurt n Canada . Maca, tiẓri-a-nsent tsenned deg uḥric amenzu ɣer 

teẓriyin n tutlayt  tafransist, id-wwint kra n tlawin,  deg  Sudu*« Simoine de Beauvoir 

                                                           
1 Anne-Marine D’Aoust «Les approches féministes des Relations Internationales »,2001, sb 04.« l’appellation 

«féministe» convient pour toute étude ou entreprise de théorisation qui se veut critique du masculinisme». 
2 Peterson (2001꞉36 - 45), cité par Anne-MarineD’Aoust, in, 

http꞉//politique.uqam.ca/upload/Files/maistris/notes-de-cours/PoP-811-10-approche-Feminist.pdf, sb 4.                                          

», gar-asent꞉ Hélène Cixous, Catherine Clément, Béatrice Didier…Yerna tesfaydi-d 

deg wayen id-wwin ɣer yiɣennaẓriyen* imarikaniyen am꞉ Shoshan Felman, Teresade 

de Lauretis, Alice Jardine. 

Timlilit n yidelsan n tmura yemgaraden, yesnerna azɣan n wunti id-wwint 

tlawin n Québec, s wemxaleḍ yellan gar tutlayin akked  tsekliwin tiɣelnawin*3. 

II.3.Anekmar asunti 

 Semman-as akka, mačči imi d amennuɣ n tlawin ɣef yizerfan-nsent, neɣ ɣef 

wazal-nsent, maca tettnaɣ ula ɣef wayen yerzan timetti 4. 

II.4.Inekmaren i tesseqdac 

 Amek i neqqden awtem, akk d sebbat igejdanen iten-yeǧǧan ad ddun  d tmeṭṭut, 

yettbeddil seg nekmar ɣer wayeḍ, ilmend n wemyaru ɣer wayeḍ. Nekkni ad d- 

nemmeslay ɣef sin inekmaren i yerzan tazrewt-nneɣ꞉ 

II.4.1.Tasuntit talibiralit 

 Tettuneḥsab d yiwet gar talɣiwin timezwura n teẓriyin* tisuntiyin, d tin 

yennernan deg yiseggasen n 1950-1960, tettekkes-d neɣ tettagem-d iɣbula-s* deg tira 

n kra n yimyura id-yufraren deg tasut  tis 17, 18 d 19. Uqbel amussu n tefranin n 

tlawin, tilawin am Olympe de Gouge (1745-1793 ), Mary Wollstonecraft ( 1759-1797 ) 

akk d Harriet Taylor Mill (1807-1858 ), sbanent-d tallit-nsent s usuter n yizerfan n 

tlawin s yisem n leɛwayed tafelsafit talibiralit*. 

 Tasuntit talibiralit tugi tikti i d-yeqqaren d akken temgarad ɣef wergaz ama deg 

uxeddim, deg uxemmem, deg wazal, deg yizerfan, deg tlelli… Tenna-d Anne-Marie 

D’Aoust (2001꞉ 05 )꞉ « tislaḍ n tsunta tilibiraliyin xedment tagruma n leqdicat yelhan, 

i d-yettmeslayen ɣef tmeṭṭut d akken teqqwa,tesɛa azal tesɛa tilelli, amsawi deg 

                                                           
3 Louise Dupré « La critique au féminin », In la recherche littéraire, objets et méthode, collection théorée et 

littérature, ouvrage collectif S/D de Claude Duchet et Stéphane Vachon, XXZ éditeur Motréale et puv, paris, sb 

379-380. 
4 True (2001꞉ 237), idem, sb 04. 

yizerfan, ɣer timeɣzent* akked usenqed »5. ɣer tsuntit talibiralit amsawi yettɛeday-d 

qbel s tukksa n yiɛewwiqen i iḥermen tilawin akken ur seɛɛunt ara izerfan, akked 

yimukan n leḥkem am yergazen6. 

 Amennuɣ-nsent diɣen yeddawar ɣef wemsawi n yizerfan, deg wayen yerzan 

almad (akeccum ɣer yiɣerbazen ), d unekcum ɣer tdamsa. 

 Tasuntit talibiralit tessefhem-d iwacu i ulac aṭas n tlawin deg tsertit s snat n 

sebbat꞉ 

 -Tamenzut꞉ d lxedma, bḍan lxedma n yirgazen akked tin n tlawin, yal yiwen 

yesɛa axeddim-is it-yerzan, annect-a yekka-d deg tmetti akk d ttrebga. 

 -Tis snat꞉ d  iṣuḍaf  i d-ixedmen tilisa i tlelli* d yizerfan n tlawin deg yiswiren 

yemgaraden. Aɣmar n yirgazen ɣef tlawin walant dagi am lmil n asudan. Yenna-d  

Ticekner ( 2001꞉ 13 )꞉ « Tid yettnaɣen ɣef yizerfan n tlawin tilibiraliyin nwant d akken 

awanek *akk d wezref qnen ɣer tɣessa n uktu* arawsan* iwakken ad taẓ tmentilt* n 

tlawin akk d unekcum ɣer wemɛadal n wezref gar tlawin d yirgazen»7.  

 Amennuɣ-is agejdan am wakken id-tenna Anne-Marie D’Aoust (2001꞉ 06)꞉« ad 

mɛamalen yidsent am wakken i temɛamalen d yirgazen»8.  

Maca tisuntiyin nniḍen, ttnaɣent ɣef ustehzi n uwanek, deg tlelli n tdamsa*, 

akked lɛada tusnant*, akken ad fken azal i tudert akked wayen tuḥwaǧ9. Bɣant ad 

sbegnent lqima n tmeṭṭut, zdat n wid i d-yeqqaren d akken argaz d aɛeqli, yesɛa azal 

meqqer, d wa id iswi-nsent amezwaru10. 

                                                           
5 Anne-Marie D’ Aoust ( 2001꞉ 05)«Les analyses féministes libérales forment un ensemble de travaux assez 

cohérents, avec des thématiques rapprochées qui évoquent la femme forte, bourgeoise et rationnelle et qui 

renvoient au libre choix, à l’égalité de droit, à la rationalité et au contrôle» 

».Http꞉//politique.Uqam.ca/uoload/Files/maistris/notes-de-cours/PoP-8111-10-approche-féminist.pdf. 
6 Tichner (2001꞉ 12 ) cité par Anne-Marie D’Aoust «   », 2001, p 5. 
7 Idem, p 6.« Les féministes libérales croient que l’Etat et le droit correspondent aux structures idéales 

«neutres» pour assurer l’avencement de la cause des femmes et l’accés a une égalité de droit» 
8 Idem, p 06. «La revendication principale est d’être traitées comme les hommes». 
9 Idem, p 06. «Alors que d’autres féministes vont faire valoir les indéquations de l’Etat, du libéralisme 

économique ou encore de la tradition scientifique pour rendre compte de la vie et des besoins des femmes », 

2001 , p 06. 
10Idem, p 04.  

Ayen iɣer wḍent deg wayen yerzan tugdut*, akked d yiswan-nsent igejdanen 

am wezref deg tefranin, d unekcum-nsent ɣer tesɣent*, annect-a wḍent ɣur-s s 

umennuɣ-nsent s yisem n wemsawi11. 

 Ulama tasuntit talibiralit tessaweḍ ɣer kra n yeswan-is, maca llan wid ibeɛden 

neɣ wid iwumi ur tewwiḍ ara am wemsawi deg tcehrit, aseɣli n tadist, allal s wacu ur 

refdent ara s tadist, annect-a ula di tmura n tugdut États-Unis akked Canada12. 

Ihi ad naf tasuntit talibiralit tebɣa ad d-sebgen d akken tameṭṭut am urgaz, tebɣa 

ad ilin izerfan n wergaz id wid n tmeṭṭut. Tettwali d akken amgired-a yellan gar-as d 

urgaz, yekka-d seg lmil asudan. 

II.4.2.Tasuntit tangaẓrit / tamaṛksit /tanmettilant 

D tarrayt tuntit, tettekki-d ɣef wazal n tmeṭṭut, d tin i s-yefkan azal i tmeṭṭut, 

tarrayt-a tlul-d deg useggas n 1970-1980. Tasuntit tangaẓrit d nettat i ten-tid-ijemɛen 

akk (tamaṛksit- tanmettilant). 

Tasuntit tangaẓrit꞉ temxallaf d tsuntit talibiralit i yettwalin d akken tanmeglit 

gar wergaz d tmeṭṭut yekka-d seg lmil asudan*. Tasuntit tangaẓrit tettmeslay-d ɣef 

lexnaq* id-yekkan deg tmetti, i yettwalin d akken d argaz i yesɛan azal, i yesɛan rray d 

uḍebber ama deg uxxam neɣ deg tmetti, annect-a dayen yellan si zik, ama deg yidles, 

deg leɛwayed,…Annect-a yemxallaf  seg wemyaru ɣer wayeḍ, yal yiwen amek it-

yettwali13. 

Maca tisuntiyin tingaẓriyin bɣant ad segzint ugar, aɣmar* n yergazen ɣef tlawin 

deg waṭas n temsal am uxeddim-nsent (ad xedment ayen bɣan nutni), ad tennaf 

ḥekmen-tent ula deg tfekka-nsent akked tmusni-nsent ( ma yella ad ɣrent naɣ xati). 

Ɣer tsuntit tangaẓrit asadur* n uxnaq n tlawin d asenqed* n yergazen ɣef ufaris 

n umahil-nsent, Hennessy, R. d C.Ingraham (1997꞉1-2) nnan-d꞉ « amahil* n tlawin, 

aɣbalu-s amenzu d ajmaɛ n yedrimen (ṛaselmal),deg yeḥricen-a taɛessast n yigerdan d 

ucečči-nsen, adawi n yimuḍan d yimɣaren, tettak-d yiwen seg yiɣbula igejdanen n 

                                                           
11 Idem, p 06. 
12 Idem, p 7. 
13 Idem, p 9. 

umahil ameɣraḍ, ideg t-ttekki tmeṭṭut acḥal-aya deg tdamsa »14. Tikti-ya, argaz ur 

yebɣi ara ad yessexdem tameṭṭut mliḥ, maca yebɣa ad isebgen d akken yella wemgired 

gar-asen. Ma yella kan tefkiḍ tiṭ ɣer waddaden*, ad tafeḍ belli drus n tlawin i yellan 

deg taɣulin yemxallafen anda yebɣu yili deg maḍal akk15. 

Tenna-d Anne-Marine D’Aoust ( 2001꞉ 10 )꞉ « ɣas akken azgen deg tumast* n 

umaḍal d tilawin, tilawin taṭṭafent-d kan 10٪ deg tcehriyin n umaḍal, ur tesɛi ara ala 

1٪ deg wayla (sɛaya- cci) […]. Axeddim-nsent azal n  ⅔  n  uxeddim amaḍlan  ur 

yettwaxellaṣ ara, ulama d tilawin i d-ixedmen  50٪ deg ufares* n tfellaḥt amaḍlan »16. 

Abeddel deg yiwen n wennar* ama deg yidles, tadamsa, neɣ deg 

yiwankanen*…, ur yezmir ara ad yekkes tamḥeqranit neɣ lexnaq ɣef tmeṭṭut, acku ilaq 

ad yili ubeddel deg-sen akk, i wakken ad taweḍ tmeṭṭut ɣer wayen  tebɣa, ad tesɛu azal  

d wezref am urgaz ama deg uɣerbaz, lxedma, tadamsa, akked d yeḥricen nniḍen.  

Taggrayt 

Seg wayen akk i d-nebder yettban-aɣ-d s ttbut ayen iɣef  tettnaɣ tmeṭṭut. Deg 

tagara n yixef-agi, nezmer ad d-nini belli tasuntit d tin yettnaɣen ɣef   wemsawi gar 

wergaz d tmeṭṭut deg yeḥricen yemgaraden, teqqar-d dakken d lḥeq n wergaz i dwin n 

tmeṭṭut, imi tebɣa ad yili wemsawi deg yizerfan gar-asen, ɣef waya ad naf gar yiswan-

is igejdanen i ɣef tettennaɣ d aseḥbiber  ɣef ubaɣur n tlawin deg tmetti, asennerni d 

usewseɛ n yizerfan-nsent, am wakken i tt-naɣent ɣef tlelli-nsent, d wezref deg tefranin, 

d yixeddim, d unekcum ɣer uɣarbaz. 

 

 

                                                           
14 Hennessy, R. et C, Ingraham (dir), ( 1997꞉1 et 2 ), cité par Anne-Marie D’Aoust. In, Https꞉// politique. Uplood/ 

Files/ maistris/ notes-de-cours/ POP-8111-10-approche-feminist. Pdf. Consulté 22-4-2017.« le travail des 

femmes continue d’être une source pimaire d’accumulation du capital. Nourrir les enfants et prendre soin 

d’eux, soigner les malades et les personnes âgées et fournir l’un des principles sources de travail salarié bon 

marché constitue depuis longtemps la contribution des femmes à l’accumulation globale ». 
15 Idem, p 10. 
16 Anne-Marie D’Aoust (2001꞉10) « Ainsi, bien qu’elles forment la moitié de la population mondiale, les femmes 

reçoivent seulement 10٪ des revenus mondiaux et ne possédent que 1٪ de la propriété globale […] Leur travail 

correspond également au deux tiers du travil mondial non rémunéré, alors que les femmes sont responsables 

de la culture de 50٪ da la production agricole mondiale ». 

Tazwart 

Deg uḥric-a wis sin ad neɛreḍ ad d-nesken tinfaliyin, awalen, tigawin, sumata 

ayen akk i d-yemmalen amennuɣ n tmeṭṭut, d wamek i d-tewwi fell-asen tnagalt Lynda 

KUDAC deg wungal-is « Tamacahut taneggarut »,tarrayt  ara nesseqdec iwakken ad 

d-nesken aya d tazrawt tanmettit, tasentalant i tikkisin d-nsumer deg wungal-a. 

1.Talalit n teqcict 

Lynda KUDAC temmeslay-d deg wungal-is « Tamacahut taneggarut », ɣef 

wamek i d-tettili tlalit n teqcict deg tmetti taqbaylit, ad naf tanagalt d tin yettnaɣen ɣef 

temsalt-a, imi am wakken i d-nemmeslay deg uḥric amezwaru, timetti-nneɣ d tin 

yessemgaraden gar weqcic d teqcict. Talalit n teqcict d tin iwumi ur ttaken ara azal, 

deg wungal-a talalit n Čawri d tin i tmuger yemma-s Xelluǧa s lekruheya, ur tt-tebɣi 

wara, acku mi tella tettinit, tettinit ɣef temɣart-is Cabḥa, i syessarwan lemrar deg 

tudert-is. Xelluǧa tekreh yelli-s Cabḥa i wumi i tsemma ɣer temɣart-is, tmuger talalit n 

yelli-s s dɛawi n ccer d tiqucceɛt, annect-a yeskan-d d akken  ula d tameṭṭut teḥqer 

tameṭṭut. Ayen i d-yemmalen aya deg wungal-a, imi i d-teqqar Xelluǧa « Ḥaḥbuh, 

ḥiribuh, terna ɣur-i teqruct n deɛwessu! Ala yir lfal d ccer ara d-tawi ɣer uxxam-iw! 

Ay agejdur s ufus, d acu i as-xedmeɣ i Rebbi yeɛḍa-iyi-d yis-s? »1. Ma yella dayen i d-

yessebganen tinitin n Xelluǧa ɣef temɣart-is, imi i d-tenna « Tilawin akk ttinitent deg 

wagguren imenza ɣef wučči, tiẓiḍanin d tmerẓuga, ɣef uzegzaw d uquran, ɣef wid 

yesɛan ṣṣifa d wid icemten, wid yelhan d wid n dir. Nekkini, seg wasmi lliɣ meẓẓiyeɣ, 

uqbel ad zewǧeɣ, uqbel ad refdeɣ tadist-agi i ttiniteɣ ɣef ya n baba yuɣalen bessif d 

tamɣart-iw, awer tt-yerḥem, ad yessers Rebbi iɣsan-is di tmes, texdem deg-i ayen ur 

yexdim yiwen. Limer ad d-tuɣal d lḥegget, ad tt-smureḍseɣ, ad tt-ččeɣ, ad sweɣ 

idammen-is, yerna ur ttuẓumeɣ ara fell-as takeffaṛt »2. Ayen i d-yessebganen d akken 

tsemma-yas ɣer temɣart-is, imi i d-as-tenna Xelluǧa i Nna Zaɛzi lemqibla n taddart꞉ « 

D awezɣi ad tt-ttuɣ, ur temmut ara, ha-tt-an di texxamt-agi, sriḥ rriḥa-s tuqbirt, tewwi-

                                                           
1 Sb 26. 
2 Sb 26-27. 

tt-id yid-s teqniḥt-agi, taqeṛṛuct n deɛwessu. Ad as-semmiɣ Čawri ɣef yisem n 

lǧahennama n temɣart-iw yečcan abbaɣ-iw, kellfeɣ-as lǧiha n Rebbi »3.  

2.Zwaǧ n bessif 

D ayen ara d yilin s bessif melba lebɣi; tameṭṭut tettidir yir tudert imi ur tesɛi 

wara azref ad tefren abrid n tudert-is, neɣ argaz d waniwa ara tidir, d imawlan-is ara s-

yextiren dwumi  ara tecrek tudert-is. Deg wungal-a tanagalt temmeslay-d ɣef tegnit-a n 

zwaǧ n bessif, iswi-s akken ad tuɣal teqcict ad tesɛu azref di lxetyar n win ara yuɣalen 

d argaz-is, slebɣi-s mačči s bessif, tanagalt tewwi-d aṭas ɣef tegnit-a. Annect-ai d ayen 

yeḍran d Xelluǧa izewǧen melba lebɣi-s imi i d-tenna꞉ «… ya n baba yuɣalen bessif d 

tamɣart-iw…»4, am wakken ara naf Cabḥa yelli-s n Xelluǧa temmeslay-d ɣef zwaǧ-nni 

n bessif i d-yellan gar baba-s d yemma-s, acku yal yiwen iḥemmel win-nniḍen « baba 

akked yemma ɣas msugin, yal yiwen imal wul-is ɣer lǧiha-nniḍen, yemma tḥemmel 

Lḥusin, baba yebɣa Taseɛdit, lameɛna ur zmiren ara ad xalfen leɛwayed n zik, 

mzawaǧen s uḥettem d tmara, ddren deg ukrah, ccwal d yimenɣi »5, tamsalt-a n zwaǧ n 

bessif neɣ mebla cwar, d tin i iḥuzan aṭa awadem agejda n wungal-a, iwumi qqaren 

Cabḥa. Tameṭṭut am wakken tettagad timetti, yakan tayemmat, dɣa annect-a yessaweḍ-

itt ula d nettat ad tḥerrem yelli-s deg yizerfan-is, deg wungal-a Xelluǧa d tin iḥettmen 

ɣef yelli-s Cabḥa yal tikkelt zwaǧ n bessif d tmara. Cabḥa d tin i izewǧen mertayen s 

bessif, tanagalt am wakken tebɣa ad d-tesken amek azref n tmeṭṭut yettwakkes-as sɣur 

tameṭṭut-nniḍen, tettwali d akken annect-a ur ilaq ara ad yili, tebɣa lukan amennuɣ ad 

yili sɣur tameṭṭut, talalt sɣur tayeḍ, akken ad tili talwit deg tudert-is. Zwaǧ amezwaru  

n Cabḥa d win i d-yellan akked Lɛerbi Bu mendayer mebla ccwar-is, imi i d-as-tenna 

yemma-s꞉ « Lɛerbi Bu mendayer yessuter-ikem-id ad kem-yaɣ, qebleɣ »6 , « ur terǧi 

ara akk d acu ara as-d-iniɣ, tenfeḍ tawwurt, teffeɣ. Ḥulfaɣ i yiwet n tkurt ẓẓayet, 

tberren deg uɛebbuḍ-iw, tuli-d gar yidmaren-iw almi i tṛessa di tyersi-w. Kemceɣ 

iman-iw, ttruɣ, almi nebceɣ aqraǧ-iw […] Di tuqqna n tiṭ i d-yewweḍ wass n 

lǧemɛa.Ṣṣbaḥ zik iyi-d-tesker yemma s uɛeggeḍ d rregmat akken ad dduɣ d tislit »7 , 

ma yella d zwaǧ-is wis sin, d win i d-yellan akked umɣar iwumi qqaren Lḥaǧ Saɛid 

Nnat Rriḍa, i tefka yemma-s s bessif, yerna terna ɣef xemsa n takniwin, ayen i d-

yemmalen aya deg wungal-a imi i d-as-tenna yemma-s Xelluǧa꞉ « Kemm ! Sel  acu ara 

am-id-iniɣ, azekka ad tedduḍ d tislit!. Segmi ur fhimeɣ acemma, rriɣ-as s taɣect 

tettwagzem꞉ D ti…s…li…t!? […] ih, kemm a Čawri, tuɣmest ad kem-teḥwwes, ncallah! 

A Taɛeẓẓugt, nniɣ-d azekka ad tzawǧeḍ, yerna ur ḥwaǧeɣ ad ɛiwdeɣ i wawal neɣ ad 

tesseɣreḍ aqerruy-im, ma ulac azekka ad ẓẓalen fell-am w at taddart! Tfehmeḍ a yir 

ṛṛasa, a tamcumt n temcumin? »8, « Ad taɣeḍ argaz-agi, tebɣiḍ neɣ ur tebɣiḍ, ma ulac 

ad jelbeɣ ɣef yizerman-im, ad gluɣ s leɛmer-im! ... »9, imi i d-as-tenna Ḥlima tamdakelt 

n Xelluǧa꞉ « Yewweḍ-d lmektub-im, ass-agi ad tedduḍ ɣer taddart n Yiɣil n usennan, 

lmeɛna-s ad tbeddleḍ ssqef, ad tuɣaleḍ d tameṭṭut n urgaz yemxallafen ɣef  Lɛerbi Bu 

mendayer, yerna yerka umazir-is, ur yeẓri ara d acu yesɛa »10, ayen i d-yemmalen d 

akken tefka-tt yemma-s iwemɣar s bessif, imi i d-tenna Cabḥa꞉ « Azekka-nni ṣṣbeḥ, 

allem n lefjer, dduqseɣ-d si tnafa terwi. Akken i d-zziɣ deg wusu, ufiɣ-d yeẓẓel ɣer 

tama-w umɣar d tizya n Jeddi. S tmuɣli-w d uqemmuc-iw yeggugmen i yefhem mi i t-

steqsaɣ꞉ _ Anwa kečči !? Yecmumeḥ-iyi-d s cceḥa, yerra-yid꞉ _ Anneɣ ɛerqeɣ-am ? 

Nekk d argaz-im, Lḥaǧ Saɛid Nnat Rriḍa[…] rriɣ-tt i yiẓri-iw ɣef wayen yeḍran yid-i. 

Isteqsiyen keblen, tteḥdiqiren, ɣef tikkelt i d-mčuččaren ɣer uqerruy-iw bu tlufa꞉ “ 

Amek almi iyi-tefka yemma i umɣar yecban wagi !? […] Inekk, amek almi ur faqeɣ ara 

mi fkiɣ ṣṣura-w i tizya n jeddi !? I umɣar-agi iwumi ḥemmun wamanis, ur yettsetḥi 

ara, yeḍmeɛ di tizya n tefdent-is !? Ayen ara d-yeḍru yid-i akk wannect-agi !? »11, 

Cabḥa d tin yernan ɣef xemsa takniwin imi i d-tenna꞉ « A taqsiṭ yeḍran yid-i ! 

Ziɣemma, yemma tefka-iyi i umɣar bu xemsa n tlawin ! »12.  

Deg tmetti-nneɣ n zik, ulac taqcict i yettextirin win ikkud ara cerkent, tudert-

nsent, am wakken i d-nebder yakan, maca deg wungal-a ad naf Malḥa yelli-s n Xelluǧa 

i tḥettem yemma-s ad tezweǧ s bessif, dɣa terwel d win tebɣa nettat, tanagalt deg 

tegnit-a tettnaɣ ɣef wezref n teqcict, i wakken ad tesɛu lḥeq deg lxetyar n win ukkud 

ara tkemmel tudert-is, tebɣa ad tessiweḍ tiɣri-s  imawlan akken ad fkken aray i yessi-

nsen, d izen i tmetti iwakken ad yili uzref-a i tmeṭṭut deg wayen yerzan tagnit-a, ayen i 

d-yemmalen dakken Malḥa terwel d win tḥemmel, imi i d-tenna Cabḥa꞉ «…Malika 

iwumi iɣab lḥess-is seg wasmi terwel seg uxxam ass n lḥenni-is nettat d umeɛcuq-is 

Xaled i tesseḥrem yemma, segmi i aɣ-yettili, tebɣa ad tt-tefk i unexḍab d abeṛṛani i tt-

id-yusan s ufus »13. 

3.Tamɣart d teslit 

Tanagalt Linda KUDAC deg wungal-is « Tamacahut taneggarut », d tin i d-

yewwin ɣef tegnit-a n temɣart d teslit  sin wudmawen. Deg tazwara tefka-d udem-is n 

tidet, dayen yellan deg tilawt, anda tamɣart d teslit ur ttemsefhament ara, tamɣart d tin 

iḥeqren tislit-is, tessarwa-yas lemrar, imi am wakken nwala deg tmetti-nneɣ warǧin 

temsefham temɣart d teslit, zgant ttemkerracent deg wagar-asent. Deg wungal-a 

Xelluǧa d tin iɣef tesɛedda temɣart-is Cabḥa Nat Bannen  lbaṭel, ayen i d-yemmalen 

aya deg wungal-a «…  Jeddi yuɣ  lǧahennama n yelli-s n ɛemmi-s, Cabḥa Nat Bannen 

i tt-laqaben s Čawri, i d-yerran iman-is d leḥrir sdat-s. Tesɛedda Xelluǧa tageswaḥt di 

tṭiṭuct n tsegnit, tesseṛzeg-as tudert-is. Terna tɛellem-itt, terra-as tabaqit deg uxxam i 

mmi-s Ṛezqi i d-tewwi ɣer urgaz-is amezwaru, akken ad tt-tewɛu, ad tt-teqqed akken i 

teqqed yaya Smina iwumi tesečč taweqqit, tenɣa-tt, segmi i tt-tenkeḥ, tettasem si zzin-

is, leɛqel-is d zzwaǧ-is »14. Ma yella d tagnit tis snat, ad naf  Lynda KUDAC d tin 

yebɣan a d-as-tefk udem-nniḍen i wassaɣ-nni yellan gar temɣart d teslit-is, temmeslay-

d ɣef temɣart i iḥemlen tislit-is, imi tessawal i tdukli, i tayri, gar tlawin, tebɣa a d-

ttesiweḍ tiɣri-s, d yizen-is i tlawin, akken ad tekkes teɛdawit  yellan gar-asent. Aḍris-a 

akk n Lynda KUDAC, d ameslay ɣef tmeṭṭut, tudert-is, izerfan-is,…deg wungal-a  

Cabḥa d tin i tḥemmel temɣart-is Nna Rbiḥa,  imi i d-as-tenna꞉ « Alxir a Cabḥa ! Ass-

agi sewweɣ-am-d lmatteb, ečč a yelli, s tezmert-im […] Cqaṛṛeɣ-kem ad d-tcihwiḍ 

učči, ad tesseḍḥiḍ ur d-teqqareḍ ara »15, maca leḥmala-agi n Nna Rbiḥa d tin n leɛḍil 

kan, imi tḥemmel-itt akken kan ad taweḍ ɣer lebɣi-s, a d-as-tesɛu dderya, akken ur 
                                                           
13 Sb 36. 
14 Sb 35. 
15 Sb 118. 



Aḥric wis sin                                                                                   tasleḍt 

 

~ 43 ~ 
 

yettmattat ara yisem n twacult-is, tenna-d Cabḥa꞉ « Nna Rbiḥa tḥemmel-iyi aḥmal n 

leɛḍil n temɣart i teslit-is, yettraǧun ad yesɛu mmis dderya akken ur yettmettat ara d 

amengur, ad terfed aqerruy-is gar yiɛdawen-is teẓra yugar ccah tawaɣit »16, imi i d-as-

tenna temɣart-is꞉ « Annaɣ tura kemmini wwiɣ-kem-id ad tɛelfeḍ am tfunast ? Alxir-iw! 

A sseɛd-iw! Dayagi kan iyi-d-yegran! Deg uxxam n yimawlan-im tectaqeḍ aɣrum 

aqquran, dagi n tmara ur iyi-nerri, kkseɣ-am cyaḍ, dɣa kemmini tufiḍ-tt d lmahna. Akk 

tislatin tijdidin i d-yeddan yid-m, s deffir-m, refdent iɛebbaḍ, kemm tɛeqreḍ ɣef yiwen 

wass, aha tura ɣer zzher ukḥis, ḍemɛeɣ deg-m, nniɣ-as meẓẓiyeḍ, ad iyi-d-terreḍ tili…! 

»17, Nna Rbiḥa, ulamma tenna-as akk annect-a maca deg tilawt mačči akka itella, imi 

mačči deg ufus-is imi i d-as-tenna ayenni, ula d Cabḥa ur tumin ara ad tsel annect-nni 

deg yimi-s, acku d tamɣart lɛali, ayen i d-yeskanayen d akken telha imi i teḍleb smaḥ 

di Cabḥa « Ssusmeɣ, ṭṭfeɣ imeslayen-iw d yimeṭṭawen-iw, ttmuquleɣ kan deg-s amek i 

tbeddel, tecɛel, texsi, weḥd-s, tkemmel-iyi-d꞉ _...Twehmeḍ deg-i a Cabḥa? Suref-iyi imi 

i kem-ččiɣ, ttɛeggiḍeɣ fella-m, suref-iyi imi kem-ḥerseɣ s yisteqsiyen, tiririt-nsen tekka 

di tafat n yitij. Ẓriɣ belli Lɛerbi d aḥaǧiw, ur yesɛi ara ddunit, d lmuḥal ad yaɣ 

tameṭṭut neɣ ad yesɛu dderya. Ẓriɣ akk annect-agi, lameɛna ɛeddi, ḍemɛeɣ deg ubeḥri 

n uwezɣi »18. 

4.Aḥqar n tmeṭṭut i tmeṭṭut 

Deg tmetti-nneɣ, asentel-a dwin yugten  s waṭas, imi tin i iweɛɛan tayeḍ ad tt-

teḥqer. Deg wungal-a ad naf inaw-a n leḥqara d win yugten s waṭas, ladɣa tamḥeqranit 

n tyemmat i yelli-s, tanagalt d tin yefkan sin wudmawen i tyemmat, udem yelhan, 

ḥninen, yesseḥbibiren ɣef dderya-s, ur txeddem ara miḥyaf gar tarwa-s, d udem n tidet 

i iyesɛant tyemmatin sumata, ma yella d udem wis sin, d win n diri, anda tayemmat 

txeddem miḥyaf neɣ amgired gar warraw-is. Tanagalt tessawal i tlawin akken ad 

yekkes wannect-a gar-asent, akken ad xedment abrid i iweqmen i tudert-nsent, akken 

ad aẓent ɣer sdat. Xelluǧa d tin  ixedmen lemgirda gar snat yessi-s, Ṭawes akked 

tmeɣbunt Cabḥa  iyerwan agesar d usawen, imi Ṭawes d tin tḥemmel s waṭas, ma yella 

d Cabḥa amer tettaf ur tt-tettwali ara akk. Ayen i d-yemmalen d akken Čawri d tin 

teḥqer, imi i d-tenna Cabḥa꞉ « Leɛmer ur d-cfiɣ i yiman-iw tella ɣer tama-w, tḥewwa-yi 

ɣer-s, tesdur-iyi s wul-is, tefka-yi ad ṭṭḍeɣ seg uyefki n yidmaren-is, tezzuzen-iyi deg 

yirrebi-s, tcceṭen iman-is fell-i, tbudd-iyi talqimt irebḥen neɣ cwiṭ n ucmumeḥ d ubruy 

n wawal ziḍen. Leḥnana akk i yi-tekkes, tessureg-itt melba cceḥa i weltma Ṭawes i d-

bubbeɣ, tezga ɣer tama-s, terɣa fell-as, tessaɛez-itt, tetteddu-as di lebɣi, ɣas nniǧ n 

lebɣi-s »19, « temẓi-inu sɛeddaɣ-tt di ccwal d rriya. Ẓẓay fell-i, ad d-iniɣ belli yemma 

ur iyi-tḥemmel ara, lameɛna d tidet, ur iyi-teḥsib ara d yelli-s, tettwali-iyi d taɛdawt-is, 

teḥseb-iyi s ddaw n zzayla, tezga tḥeqqer-iyi tekkat-iyi, tessusuf-iyi, tettlaqab-iyi, 

tettɣunzu-yi. Mi ara iyi-teṭṭef gar yifassen-is, ur iyi-tettserriḥ ara alamma tenɣa-yi, 

tewwi-yi leɛmer-iw, terra-yi d tazegzawt am nnila […] Urɛad yettɣar yiqcer n tyita 

iɛeddan, ad d-yali yiqcer yewwa, yeṭṭexṭex, ad d-yennulfu lǧerḥ d ajdid yeṭṭerḍiqen d 

rrṣel aberkan yesluɣen akk tudert-iw »20, imi i d-as-tenna yemma-s꞉ « Awer tawḍeḍ a 

Čawri, a cmata icemten! Awer tefkeḍ imɣi am kemm am tezyiwin-im! A tuzligt n 

yiḍarren, awer kem-id-yaf wass anda ara trefdeḍ ṣṣut-im fell-i! Tiqqiṭ ad kem-teqḍu! 

Nnḍeɣ-kem d asfel ɣef uqerruy-iw, a taɛeggunt! Seg wasmi i kem-sɛiɣ i d ccum deg 

uxxam, ur rbiḥeɣ fell-am! Ad kem-iquc Rebbi, ncallah! »21, « Amarzeg n weltma-m! 

tḥemmel-it yemma-m, akken i as-yehwa ad as-texdem, yerna ur trefu ara fell-as, ɣas 

ad taker tacriḥt si tuggi. Mačči am kemmini, ḥaḥnih fella-m, teqqerseḍ-d seg yigenni! 

»22, imi i d-tenna diɣen  Cabḥa꞉ « Greɣ tamawt i kra n yimawlan banen ttmsefhamen 

gar-asen, ḥerqen ɣef warraw-nsen, ḥemlen-ten, ḥerzen-ten, teddun-asen di lebɣi. 

Tayemmat tbubb yelli-s ɣef uɛrur-is, ababat yerfed mmi-s gar yifassen-is, […] 

Amarzeg-nsen! Mačči am nekkini, ala nekk i yellan di taddart-nneɣ ur d-cliɛen ara 

seg-s yimawlan-is, yemma ur iyi-tḥemmel ara, baba, ula d yiwen n wass ur d-yesteqsa 

fell-i ma ddreɣ, ma sselqafeɣ neɣ mmuteɣ »23. Tignatin-a n tmuḥqranit temmeslay-d 

fell-as aṭas tnagalt deg wungal-a24. Ayen i d-yemmalen leḥmala n tyemmat Xelluǧa i 

yelli-s Ṭawes,  imi i d-as-tenna꞉ « Ayyi, lluẓeɣ, bɣiɣ ad ččeɣ! Tenna-d Cabḥa꞉_ Akken i 

as-tesla yemma, tserreḥ i llaffɛa-nni taweḥcit m sebɛa n wudmawen, s lweɛran-is, 

tiyitwin-is, tisusaf-is, anexẓur-is, tubbya-s d ulaqeb-is, tessureg-iten-id felli d tirgin i 

neddhen d ccwami i yi-zgezwen, i yi-isfuḥen am yir lǧifa, tezger ɣer tyemmat yesɛan 

yiwen n wudem, izad, yettquddur d leḥmala. Tḥewwa yelli-s taɛzizt ɣer yidmaren-is, 

tessuden-itt, teslufu-as i tqeṛṛuct-is. S ṣṣut ḥnin i as-tenna꞉ _Telluẓ Ṭuṭṭu-inu, 

tamaẓuẓt-iw, ccuq-iw? Tura ad d-xebbleɣ seksu, ad nečč nekk d tbaḥan-iw, Tebbaḥ 

yelli…»25, imi i d-tenna Cabḥa꞉ « Deg ubrid ɣer ssuq ṭṭfeɣ aḍellaɛ d ilem, tabaɛeɣ-tent 

kan s deffir. Yemma tessekcam afus-is ɣer yiciwi-s yeddufsen si tqaqatin d tleqqaqin 

[…] Tessawaḍ kan i yelli-s d yiman-is, segḍayent di lerbaḥ am sselbaḥat amzun akken 

ur lliɣ ara »26, « Ur ttagad a tabaḥant-iw Tuṭṭu, azekka ad ẓreɣ ccix-im, ad as-ɛegneɣ 

ur yettɛawad ara ad kem-yewwet. Yesru-kem umcum? Ad as-d-yefk Rebbi lfeɛl-is, tiyita 

ad t-tewwet, ad t-tezleg, ad teglu s tedfert-is, ncallah! Ur ttru ara a taɛzizt-iw. Ɣas! Ur 

qebleɣ ara win ara yewwten neɣ win ara yesnuɣnin Ṭuṭṭu-inu, mummu n tiṭ-iw. Hbes 

tura imeṭṭi a tamcict-iw, teskecmeḍ afus-im deg yiciwi-w. Ger-itent ɣer yimi-m, ẓidit, 

rrnu, ẓriɣ ad kem-ɛeǧbent »27. Deg wungal-a aṭas n tenfatiyin i d-yessebganen tagnit-

a28. 

Deg wungal-a, ad naf d iɣersiwen i yeḥninen ɣef Xelluǧa, yemma-s n Cabḥa, imi 

iɣersiwen-a d wid yefkan iwellihen i Cabḥa akken ad tettkel ɣef yima-is, akken ur 

tettraǧu ara win ara s yefken taleqqimt iwakken ad tekkes laẓ, ayen i d-yemmalen aya, 

ad naf afrux n sibus yenna-as꞉ « “Wali-ti-d, ɣas mecṭuḥaɣ, ttekleɣ ɣef yiman-iw, sɛiɣ 

lɛec deg ugama! Yerna, ttaddameɣ-d lqut weḥdi, ur ttraɣuɣ ara win ara yi-d-yessasen 

ayen ara greɣ ɣer yimi-w. Xdem am nekkini, tettekleḍ ɣef yiman-im! »29, am wakken 

ara  naf ula d tawekka d tin i tt-iwelhen, neɣ ahat d tin i yebɣan ad t-id-tesfaq neɣ ad-

as-tefk tabɣest, imi i d-as-tenna꞉ « “Wali-d tawekka iyi-yecban, ɣas ur wwiḍeɣ ara 

annect n tḍadect-im tamectuḥt, maca ur ttekleɣ ɣef yiwen, ssisineɣ-d lqut s yiman-iw! 

Acu i kem-yeṭṭfen ad txedmeḍ am nekkini? Ur tettu ara, agama yewseɛ lxir-is!” »30. 

5.Anekcum n teqcict ɣer uɣerbaz 

 zik, ur ttaǧǧan ara taqcict ad truḥ ɣer uɣerbaz akken ad telmed, maca  timetti-

nneɣ n tura ad tt-naf d tin yefkan tilelli i teqcict akken ad telmed, ad ternu tamussni. 

Tanagalt tettnaɣ akken ad telmed tmmeṭṭut, tebɣa ad d-tini dakken ula d tamṭṭut tesɛa 

azref deg tmusni d usnerni n wallaɣ-is. Ungal-a d win i d-yettmeslayen ɣef uselmed 

deg tallit-a tamirant. Xelluǧa d tin yegren yelli-s ɛzizen fell-as Ṭawes akken ad telmed, 

ma yella d Cabḥa tger-itt akken kan a d-as-tuɣal tawalit (lmendad) i weltma-s Ṭawes, 

maca deg tagara Xelluǧa d tin i d-iḥebsen yessi-s deg uɣerbaz, imi ffɣent-as tirga 

mxalfa, acku yelli-s Ṭawes d tin ur neḥric ara, dɣa tegla ula s Cabḥa iqefzen s waṭas, 

ayen i d-yemmalen d akken kecment ɣer uɣerbaz, imi i d-tenna Cabḥa꞉ « Ass n 

unekcum-inu saɣerbaz yeqqed allaɣ-iw, d awezɣi ad yenneslax neɣ ad yeqcer seg 

wayla i d-tḥeṛṛ ccfawa-inu, imi deg-s yella wayen yessefraḥen d wayen yesseqraḥen 

»31, imi i d-as-tenna Xelluǧa i yelli-s Ṭawes « Dayen a yelli, tura ara testaɛfud, 

newweḍ-d ɣer uɣerbaz »32, ma yella d ayen i d-yessebganen d akken Xelluǧa tger 

Cabḥa ɣer uɣerbaz akken kan a d-as-tuɣal s lmendad i Ṭawes, imi i d-as-tenna yemma-

s꞉ « A Čawri, skecmeɣ-kem ɣer uɣerbaz akken ad tɛasseḍ Ṭawes, ad d-tneḥleḍ fell-as 

ma yella yewwet-itt neɣ yeḥqer-itt walbeɛḍ. Cqarreɣ-kem ad testehziḍ deg-s! Ad d-

teccekti fell-am, ad sekfeɣ idammen-im! Tfehmeḍ neɣ ala? »33, ayen i d-yemmalen d 

akken Cabḥa d tin iqefzen s waṭas deg uɣerbaz, imi i d as-d-yenna uselmad-is i 

yemma-s꞉ « Annaɣ ur tezriḍ ara belli Cabḥa d leɛǧeb, tezwer almi i as-izad lḥal, d 

nettat i d tamezwarut ɣur-i »34, imi i d as-d-yenna yimḍebber n uɣerbaz꞉ « Ad yerḥem 

Rebbi taɛebbuṭ i kem-id-yesɛan! D kemmi i d tamezwarut di tneɣrit-inem deg uɣerbaz-

nneɣ d yiɣerbazen n tuddar nniḍen. Iselmaden-im gan-am tamawt tḥerceḍ aṭas, 

tɛeddaḍ i wid yeqqaren yid-m d wid i kem-yugaren. Ɣef wannect-agi i nxemmem ad 

am-njelleb taneɣrit qabel di lehna »35,  ma yella d ayen i d-yemmalen d akken Xelluǧa 

d tin i tent-id-yesṭaxren deg uɣerbaz, am tin iḥercen am tin ur neḥric ara, imi i d-tenna 

Cabḥa꞉ «… Asmi i d-tussa yemma ad tẓer imḍebber n uɣerbaz i icegɛen ɣer-s akken ad 

tt-ixebber belli nwan netta d yiselmaden ad iyi-jelben taneɣrit tis xemsa ɣer tis setta 

[…]  deg umur n Ṭawes i d-iṣekkren tawwurt n uɣerbaz, ad tɛiwed i useggas. Imiren 

yemma tessusem, ulac d acu i as-tenna, akken i newweḍ ɣer uxxam, tecɛel times deg 

yiqraben-nteɣ, tesseɛdel-aɣ nekk d Ṭawes s yiwen n wawal꞉ “ Seg uzekka, i snat yid-

kent, ulac tuɣalin ɣer uɣerbaz! »36. 

  Deg wungal-a tameṭṭut d tin yettnaɣen iman-is iwakken ad tessiweḍ ɣer yiswan-

is. Cabḥa, ulama tesṭaxer-itt-id yemma-s deg uɣerbaz, maca ad tt-naf d tin yettnaɣen 

akken ad telmed, ur teqḍiɛ ara layas d usirem, ulama d tin i d-imugren uguren d 

yiɛewwiqen deg ubrid-is, maca ur tefcil ara tkemmel amecwar-is, imi deg tagara ad tt-

naf d tin i yuɣalen d tamussnawt tameqqrant, i yettwasnen, ḥemlen-tt akk medden. 

Tanagalt d tin yebɣan ad d-tessiweḍ izen i tlawin, akken ad kemlent imecwaren-nsent, 

akken ad awḍent ɣer yiswan-nsent, ad aẓent ɣer sdat, ulama llan wuguren i d-

ttmagarent deg ubrid-nsent, ayen i d-yemmalen d akken Cabha ulama tesseḥbes-itt-id 

yemma-s deg uɣerbaz, maca tettkemmil almad d unadi ɣef tmusni, imi i d-as-tenna i 

temdakelt-is n uɣerbaz꞉ « ctaqeɣ-kem, ctaqeɣ aɣerbaz […] Awin yeqqnen allen-is 

dqiqa ad d-yef iman-is deg uɣerbaz »37, imi i d-as-tenna temdakelt-is Ḍawiya꞉ « Ad 

am-d-ttawiɣ idlisen d tezmamin […] ɣer lemqam n Ccix Sliman Bu tɛekkazt […] Ayen 

akk ara am-d-yawi Baba, ad am tyeffer s ddaw n rredla, s ufella n usenduq n Ccix 

Sliman Bu tɛekkazt, si lǧiha n uqerruy-is. Ḍemneɣ-kem, ulac win ara ten-yafen, imi 

ulac win izemren ad iqelleb s ddaw n rredla, ad yaggad ad yawi daɛwessu »38, imi i 

truḥ ad d-tawi ayen i as-d-teǧǧa temdakelt-is Ḍawiya « nudaɣ rredla-nni tazegzawt si 

lǧiha n uqerruy n usenduq n Ccix Sliman Bu tɛekkazt, teḍher-iyi s ddaw-as tcekkart d 

taberkant […] Mmɣeɣ  ɣef  tcekkart-nni, wwiɣ-tt-id  yid-i ɣer deffir n lemqam. Akken i 

tt-lliɣ, yeffeɣ-iyi leɛqel, ɛewqeɣ d acu ara waliɣ, ara ddmeɣ, ara ɣreɣ »39, « Aḥulfu-nni 

n lferḥ si i ḥulfaɣ mi i ufiɣ tacekkart-nni i irefden tawaract n tmusni […] akken ad 

kemleɣ leqraya iɣef cewḍeɣ »40, Cabḥa ula d asmi i tuɣal d tameṭṭut tameqrant, mazal-

itt tebɣa ad telmed, ad tissin tira akken ad taru, imi i d-tenna « Awi iyi-d-yerran zemreɣ 

ad uɣaleɣ ɣer uɣerbaz akken ad issineɣ ad ɣreɣ, ad aruɣ […] Yenna-as Dda Smaɛil꞉ “ 

_Teẓriḍ a yelli, ɣas amdan yettfat-it yiman-is, maca tamusni ur tettfat ara, awi-d kan 

win ara tt-yefrun d ṛṛay-is “ […] Inṭeq-d Yidir Nat Talsa꞉ “ _Lebɣi akk i d sseḥ, 

tesɛiḍ-t eǧǧ-it fell-i! […] S lferḥ izziɣ ɣer Yidir, seqsaɣ-t꞉_ Melmi ara bduɣ almad ɣer-

k? »41, « tḥar melmi ara yali wass akken ad ẓreɣ Yidir, ad lemdeɣ ɣer uselmad-inu 

ajdid »42, « Tura ad nebdu s tifinaɣ, d tira, taqburt n lejdud-nneɣ imaziɣen, syin ad 

nuɣal ɣer tira, tajdiḍt n tmaziɣt s yisekkilen n tlatinit »43. Cabḥa s tebɣest-is, d 

umennuɣ-is, tuɣal d tamusnawt tameqqrant i yernana azal i tsekla am wakken i d-tenna 

Massa Kahina Tilelli꞉ «…S lferḥ ameqqran ara d-awiɣ asarag ɣef yiwet gar tid yernan 

azal i tsekla-nneɣ tamaziɣt. Ulamma yiwet yecban tamedyazt, tacennayt, tamarut, 

tamussnawt-nneɣ tameqrant, Nna Cabḥa Nat Bannen s yisem-is aḥeqqani, d yisem 

Ccabḥa i as-tefka temdakelt-is, Tazeǧǧigt Nat Uwali… »44. 

6. Azal n tmeṭṭut 

Deg tmetti-nneɣ, ad naf ur as-fkan ara azal i tmeṭṭut, am wakken i d-as-fkan 

azal i wergaz, ur tesɛi ara amkan neɣ ray neɣ awal deg tmetti. Lynada KUDAC d 

yiwet gar tlawin  yettnaɣen akken ad tekseb neɣ ad tesɛu tmeṭṭut azal, am nettat am 

urgaz, ama deg tmetti neɣ deg taɣulin yemgaraden. Deg wungal-a tanagalt tewwid 

awal ɣef tegnitt-a, imi i d-tefka rray-is yiwet n tmeṭṭut, ɣef yiwet n temsalt i ten-

iceɣben, maca yiwen wergaz d win ur s-ngi ara azal, ayen i d-yemmalen aya deg 

wungal-a « Tnṭeq-d yiwet n tmeṭṭut m twenza n tafat, imi i d-as-tenna i yiwen꞉ _ 

Yenser-ak-d wawal annect ilat, imdanen s tcemmaɛt i ttnadin ɣef tafat, kečč tebɣiḍ ad 

aɣ-tawiḍ ɣer ṭṭlam! Annaɣ tettuḍ d acu ixelṣen wid i aɣ-yezwaren akken ad yesseqɛed 

yiṭij iman-is? Dɣa yenna-as-d꞉_ A tinnat, ur ssekcam ara iman-im di timkecmin! 

Xḍant-kem temsal n yirgazen! Terra-as-d꞉ Yah! Yexḍa-iyi cɣel? D tagi iwumi qqaren 

tidderɣelt yekkan di tidderɣelt! Yenna-as-d wergaz-nni꞉ _ Hḍer neɣ qqim, leḥḍur-im ur 

sɛin ara tameẓẓuɣt ara ten-isekfen! ... »45. Deg wungal-a mačči ala irgazen ur nefki ara 

azal i tmeṭṭut, neɣ i wawal-is, maca ad naf ula d tameṭṭut d tin ur as-nefki ara azal, imi 

Xelluǧa d tin ur nefkin ara azal i yelli-s Cabḥa, akken ad temmeslay ɣef yiman-is, neɣ 

ad d-tefk aray-is, ayen i d-yemmalen annect-a imi i d-tenna Cabḥa꞉ « awal ur yezmir 

ad iyi-d-yali!? »46, imi i d-as-tenna yemma-s Xelluǧa꞉ « Ṭṭef imi-m dinna! Yiwet n 

teɣyult i kem-yecban, tessen ad d-tini daselmad i tt-yewten. Anwa i am-d-yennan acḥal 

ssaɛa akken ad ad-d-tiniḍ s uqemmuc-im uzlig, ha-tt-an d lweḥda! Mi am-sliɣ neɣ mi 

kem-walaɣ ad d-mɛuqquɣ. Ṭixer gar wallen-iw, ur kem-ttwaliɣ ara, ma ulac tura ara 

d-ferḍeɣ yis-m taqaɛet! »47, « Susem, zzem aqemmuc-im dinna a ccmata i cemten! Ur 

ḥwaǧeɣ ara ad sleɣ i yixerrien-im »48, imi i d-tenna Cabḥa꞉ « ur sɛiɣ ara lḥeqq ad 

meslayeɣ deg uxxam ɣef wulac, ɣef yigemmaḍ yelhan d warazen i d-ttawiɣ, neɣ ad d-

bedreɣ tiɣawsiwin i tteḥwiǧiɣ i uselmed »49. 

Deg tmetti-nneɣ, ala irgazen i yettruḥun ɣer ssuq, ma yelle d tamrṭṭut d lɛib neɣ 

d lɛar ad truḥ, acku ma yela truḥ ɣer ssuq am wakken tekkes leqder d lḥerma ɣef 

yirgazen, tanagalt d tin i d-yewwin awal ɣef yinaw-a, imi tebɣa ad tesɛu azref tmeṭṭut 

am urgaz, tebɣa ad yili wemsawi gar urgaz d tmeṭṭut deg yiḥricen yemgaraden. Deg 

wungal-a Xelluǧa d tin i ruḥen ɣer ssuq n yirgazen, ayen i d-yeskanayen d akken ala 

irgazen i yettruḥun ɣer ssuq imi i d-tenna Cabḥa꞉ « Mi newweḍ ɣer ssuq walaɣ ayen di 

ǧin-iw ur twalaɣ, mkul lxir yrttnuz, ala lmut i ulac. Sewqen deg-s yergazen s ṭṭaqa, 

tumeẓt n temɣarin cabent »50, « Kra n yimsewqen ttsawamen, ttaɣen. Ma d wiyaḍ ṭṭfen 

iḍellaɛen d ilmawen, cetkayen ɣef walluy n leswam d leɣla, ttɛawaden i yimeslayen꞉ 

“Mačči d yiwet! Ɣlayet temɛict! Ur neqḍiɛ ara! Mačči d liḥala tagi! “. Kra sqerdicen 

awal ɣef waṭas n temsal ur tent-fhimeɣ ara. Ma d wiyaḍ ggaren izeḍwan di ssuq, 

ttektilin di tɣemmar-is, ttɛawaden tamuɣli i yemma yekksen lḥerma fell-asen, tezger 

melba akukru tilisa n ssuq n yirgazen d yibabaten-nsen »51, imi i d-as-tenna Xelluǧa i 

yelli-s Cabḥa꞉ « Ccɛef, a taɛjgurt n tɛejgurin, anaɣ mazal-ikem di tɛelǧet? Ad kem-

yerfeɛ Rebbi! Rriba ad kem-tawi, ncallah! Tcemteḍ-iyi sdat n medden! Yerna, anda? 

Di ssuq n yirgazen! D ayagi i ixussen! ... »52. Deg tenfaliyin-a, Lynda KUDAC d tin 

yettnaɣen akken ad-tesɛu tameṭṭut azref ad tekcem ɣer ssuq akked yimukan nniḍen am 

nettat am wergaz. 

7.Lwert n tmeṭṭut 

Deg tmetti-nneɣ, tameṭṭut d tin ur nesɛi ara lḥeq neɣ azref di lwert, deg uxxam n 

yimawlan-is, ama d idrimen neɣ d tigemmi ( akal, axxam, …). Lynda KUDAC, d tin i 

yebɣan ad aɣ-d-tesken amennuɣ-is deg wayen yerzan lwert n teqcict, ama tella deg 

uxxam-nsen neɣ deg uxxam n wergaz-is, i wakken ad tesɛu lḥeq deg lwert n baba-s, 

am nettat am wayetma-s, d lḥeq n weqcic i d lḥeq n teqcict, tebɣa ad yili wemsawi di 

lwert. Deg wungal-a ababt d win  iɛedlen gar warraw-is, ama d tiqcicin neɣ d arrac, 

assmi i yebḍa lwert-is. Maca arraw-is d wid i d-yefɣen mgal baba-tsen, ur bɣin ara imi 

i asent-yefka i teqcicin lḥeq-nsent yerna yesseɛdel-iten, ama d tid i zewǧen neɣ d tid 

yellan deg uxxam n baba-tsent, ayen i d-yemmalen aya deg wungal-a imi i d-tenna 

Ḍawiya tamdakelt n Cabḥa꞉ « …Segmi ur yebni ara Jeddi ɣef tyita yecban tinna, 

yekker yessenz aqenṭar n tferkiwin, tiḥuna d yixxamen i yekseb. Idrimen-nni akk i d-

yejmeɛ, yefṛeq-iten ɣef ɛecṛa n yiḥricen mɛadalen, ur mxallafen ara lukan s duṛu. 

Yesnejmaɛ-d arraw-is di tesɛa yid-sen, ṛebɛa n tullas s yixxamen-nsent, xalti Wezna, 

mazal ur d-yewwiḍ ara lmektub-is, d tlata n warrac zewǧen, ma d wis ṛebɛa iɛellem-itt 

kan, mazal ur d-teddi ara. Yal yiwen, yefka-as amur-is s afus-is, ma yella d amur wis 

ɛecṛa, yebḍa-t ɣef sin n yiḥricen ꞉ aḥric amezwaru d amecṭuḥ, yeǧǧa-t i yiman-is, ad 

yemmager yis-s ussan i as-d-yeggran, ma d aḥric wis sin d ameqqran, yefṛeq-it ɣef 

yigellilen,…»53, ma yella d ayen i d-yemmalen d akken arrac ur bɣin ara imi i ten-

yesseɛdel d teqcicin, tenna-d Ḍawiya꞉ « Lameɛna, arrac akken i walan belli amur-nsen 

yeɛdel d umur n tullas, ur asen-yehwi ara, zeɛfen. Dda Qada, xali ameqqran, yenṭeq 

ɣer Jeddi ꞉ “A Baba, ad ak-yesseɣzef Rebbi di leɛmer-ik! Yelha mi aɣ-tferqeḍ trika-

inek uqbel ad temteḍ, ad ak-yeɛfu Rebbi ɣef ṛṛay-agi yelhan. Maca, yella wayen i aɣ-

iceṭnen, ur t-neqbil ara nekkni s warrac, ilaq ad ak-t-id-nini. Teẓriḍ ama d ddin, 

lqanun n tmurt d lqanun n taddart, ur ttaken ara lḥeqq i teqcict akken ad tewret annect 

ara yewret urgaz, tettsaḥ-itt-id kan tis tlata neɣ s ddaw. Nekkni s warrac ɣef wayen i 

nettwali txulfeḍ leṛyuy-agi, tesɛedleḍ-aɣ nekkeni d tullas izewǧen, d tin ara izewǧen 

yiwen wass, lmeɛna-s d iberraniyen ara k-werten, iḍulan-ik ad tt-ččen tseqqa melba 

ma ɛettben, ma yeǧǧa-asen-tt-id baba-tsen neɣ jeddi-tsen »54, imi i d-as-yenna mmi-s 

nniḍen꞉ « Ala, d awezɣi, tagi ur tt-iqebbel ara leɛqel! Amek tullas ad awint annect ara 

ddmen warrac? Ihi, limmer ad tuɣal ɣer tin n ssaḥ, tullas ur ttaddament ara ula d 

abruy, zewǧent, ad tent-ihnni Rebbi deg yixxamen-nsent, sɛant irgazen ara ixedmen 

fell-asent »55, ayen i d-yessebganen d akken baba-tsen dwin ur yessemgarden ara gar 

warraw-is, imi i d-yenna꞉ « Ma yella tuɣal ɣer leqwanen-agi i d-tbedreḍ, i tlata yid-sen 

ad iyi-fken lḥeqq, imi s lebɣi-w i ddmeɣ ṛṛay-agi, yerna ur ḍurreɣ ulu d yiwen seg-wen, 

ir xdimeɣ ara rriya gar-awen, ɣur-i ayen yettalas uqcic i tettalas teqcict, teffeɣ axxam 

neɣ urɛad »56, « Si zik i tt-gezmeɣ d ṛṛay-iw, amur n tullas ad yeɛdel d umur n warrac, 

ɛuhdeɣ yemma, ad tt-yerḥem Rebbi, i aɣ-d-yessekkren s lḥif segmi atmaten-is sekfen 

akk rreẓq n baba-tsen, ǧǧan-as-d tiqeclalin seg ubeḥri akiwan. Tura, win ur yeɛǧib ara 

lḥal seg-wen, ad isemmeḥ deg wayla-ines, ad t-feṛqeɣ ɣef wid yectaqen ad sriḥen ula d 

tibṣelt yerkan »57. 

8.Tamɣart 

   Timetti-nneɣ n zik,d tin ur nefki ara azal i tmeṭṭut, ama deg uxxam neɣ  berra, 

ad tt-naf ur tesɛi ara ni awal ni aray, maca deg wungal-a, ad naf  tamɣart d tin yesɛan 

awal, yettrayen deg uxxam, d tin yettcawar wergaz-is, ad tt-naf mačči ala deg uxxam i 

deg yettɛeddi wawal-is, maca ula deg berra, deg tejmaɛt tferru timsal n taddart maca s 

tufra, tanagalt temmeslay-d ɣef tegnitt-a, imi tebɣa ad tini d akken d tameṭṭut i delsas n 

wexxam am wakken qqaren zik-nni di lemtel “ axxam meblla tameṭṭut, am lebḥer 

meblla lḥu “, tanagalt tettnaɣ akken ad d-sbin azal i tesɛa tmeṭṭut, i wid ur nessin ara 

azal-is, ayen id yeskanayen aya, imi id as-d-tḥekku i Cabḥa temdakelt-is Ḍaweya ɣef 

jidda-s, tenna-as꞉ « tella tseḥḥa, treḥḥa, awal d awal-is, ṛṛay d ṛṛay-is »58, imi i d-

tenna Cabḥa꞉ « Nna Sekkura, d nettat i d lsas n uxxam, limmer ad texḍu i ṛṛay d 

uḍebber, ad trab twacult n Lḥaǧ, ad tuɣal d ulac yessenququl ubeḥri ilem. Tezmer-

asent irkelli i temsal, ladɣa tin n cɣel »59, ma yella d ayen i d-yemmalen d akken d tin 

yettcawar wergaz-is, arnu  ɣer-s tferru timsal deg tejmaɛt « Mi ara d-teḍru tedyant ur 

as-d-ufin ara ixef-is, ad yeḍleb Lḥaǧ cwiṭ n lweqt, ad tt-yessiẓ ɣer Lǧemɛa i d i-teddun. 

Mi i d-yewweḍ ɣer uxxam, ad yexdem am yimddukal-is, ad iciweṛ s tuffra Nna Sekkura 

ara d-iḍebren fell-as ṛṛay iwulmen. Asmi ara d-yaweḍ wass-nni n unejmeɛ, ad 

yettmeslay ɣef tifrat-nni i as-d-tefka tmeṭṭut-is amzun ines »60, ayen i d-yemmalen d 

akken d nettat i yettrayen deg uxxam, imi i d-tenna Cabḥa꞉ « Nna Sekkura terẓen, tesɛa 

taqbaylit d yidmaren, nettqadar-itt irkelli seg umecṭuḥ alamma d ameqran. Tezga 

tcudd ɣer tesfifin-is ameqqun n tsura i teṭṭef s tnelli, tettbelliɛ yis-sent aṭas n tewwura, 

gar-asent tin n ufrag d texxamt n ṛṛay »61. 

9.Tanuḍt 

Sumata tinuḍin d tid ur neɛdil ara, ala taɛdawit d tismin i yellan gar-asent, 

tanagalt d tin i d-yewwin ɣef tegnit-a, ɣef wassaɣ yellan gar tnuḍin, d tin id-yefkan 

udem n tidett i yellan gar-asent, maca iswi-s neɣ amennuɣ-is ad tekkes taɛdawit-nni 

akk d tismin-nni d leḥsed-nni i yellan gar-asent. Deg wungal-a ad naf assaɣ yellan gar-

asent d win n teɛdawit d tismin, ladɣa gar Nna Rbiḥa tamɣart n Cabḥa akk d tnuḍin-is, 

ɣef dderya, tin yesɛan aqcic d tin ur nesɛi ara, ayen id-yemmalen aya, imi i d-as-tenna 

Nna Rbiḥa i teslit-is Cabḥa « tanuḍt-iw Tasaɛdit yerna ɣur-s ueqcic, ha-tt-an ters-as i 

weslilew i nneqma-inu!»62, «tislit n tnuṭ-iw inna tamcumt, asmi i ttettinit seg uclax, 

tceggaɛ arrac imecṭaḥ, ad as-d-kksen ziṛṛuc s ufella n ssqef!»63, « twalaḍ, ur sɛiɣ ara 

zzhar, tinuḍin-iw akken ma llant sɛant arraw n warraw-nsent »64, « tinuḍin-iw i xemsa 

yid-sent sɛant arrac d tirrac, taneggarut deg-sent turew ktar n tlata n warrac, da 

nutenti, s uctuter id-keffunt awal sdat-i, teddunt-iyi d inneqma imi sɛiɣ kan tullas i d-

yembabben ta s deffir n ta »65. 

10.Takna 

Deg tmetti taqbaylit s umata, takna ur d-temmezg ara d takna-s, zgant d 

tiɛdawin. Imi ulac tameṭṭut ara iqeblen akken ad yernu urgaz-is tameṭṭut nniḍen fell-as, 

maca ad naf deg wungal-a «tamacahut taneggarut» Linda KUDAC d tin i d-as-yefkan 

udem nniḍen ɣef win yellan deg tilawt. Cbaḥa akked Nna Sekkura d takniwin, maca 

am wakken d tayetmatin neɣ am yemma-s d yelli-s, imi Nna Sekkura d tin  iḥemlen 

Cabḥa, ur tt-teḥsib ara akk d takna-s, ayen id-yeskanayen annect-a deg wungal-a, imi i 

d-tenna Cabḥa « ala tameṭṭut-nni tameqrant yersen ɣef lxaṭar-iw, id-yebran i uslilew d 

aẓayan, d uḥzin.Tenna-yi: taxxamt tasaɛdit a yelli-s n laṣel! Aha tura ur ttru ara, sfeḍ 

imeṭṭawen-im!»66, « segmi i iɣaḍaɣ Nna Sekkura s leɛqel kan iyi-d-tenbec s yiwen 

usteqsi d amecṭuḥ. S tufɣa n leɛqel i as-d-smareɣ akk tudert-iw [...]. Nna Sekkura 

tewhem deg wayen tesla, gezmeɣ tasa-s, teǧǧa allen-is i d- yebran i yimeṭṭawen, 

tesfeḍ-iyi icercuren i d-iḥemlen seg wallen-iw. S leḥnana iyi-tsebbbeṛ: _aha tura a 

yelli, ur ttru ara, ayen yeḍran yeḍra, wagi dayen jerdent lmalayek ɣef unyir n umdan 

uqbel ad d-ilal»67 ,imi id-as-tenna daɣen Nna sekkura «...ɛuhdeɣ-kem, ɛuhdeɣ rebbi, ar 

d-iliɣ am yemma-m, ulac d acu ara kem-ixassen, ulac d acu ara kem-yaɣen dagi! Aha, 

kker a yelli ad tbedleḍ usu-m d leḥwayeǧ-im, simal ara m-d-awiɣ lqahwa s teɣrifin 

ḥmant d ukanaf i idehnen s zzit d tament, ad kem-id-yuɣal ṛṛuḥ!»68, « Nna Sekkura 

yefka-tt-id Rebbi ɣef wul-iw, ad as-tiniḍ jelbeɣ-as-d si tiṭ-is tḥemmel-iyi amzun d yelli-

s. Teṭṭef deg wawal-is, tesseḥbibir fell-i. Acḥal n yiberdan i d-tekker fell-i, iyi-tesukkes 

»69, Nna Sekkura ula mi tehlek Cabḥa tuɣal-as selmendad, imi i d-as-tenna i urgaz-is « 

A lḥaǧ, muqel anwa ara tceggɛeḍ seg warrac ad d-yawi Sliman amejjay i Cabḥa, ha-

tt-an ssura-s terɣa, ɣas sseww fell-as aɣrum! »70 , imi i d-tenna daɣen Cabḥa « Tlata n 

wussan iyi-teṭṭef tawla taqecqact deg wusu, limer mačči d Nna Sekkura i ibedden ɣur-i 

s ddwawi n leqbayel, tilli ɛeddan yiḍarren-iw »71, « uɣeɣ-as awal i Nna Sekkura iyi-

iggulen ad lseɣ taqendurt tajdiḍt iwakken ad qableɣ leɛwaceṛ s lfal yelhan»72, 

tinfaliyin id yessebganen asentel-a73. 

11.Lqabla 

D tin yettqabalen tameṭṭut mi ara d-terbu, zik-nni deg tmetti taqbaylit, neɣ ula d 

timettiyin-nniḍen, ulac ttawilat neɣ sbiṭarat s tuget, neɣ ɣas llan kra maca ulac ttawil 

amek ara truḥ tmeṭṭut akken ad d-terbu.ɣef waya ad naf leqbayel d wid yettdawin s 

teḥcicin, tilawin rebbunt-d deg yixxamen, d timɣarin yessnen i tent-yettqabalen, 

tanagalt d tin i d-yemeslayen ɣef lqibla, tebɣa ad-tessken d akken tameṭṭut taqbaylit d 

tin yesɛan adeg neɣ azal deg tmetti, maca timetti-nneɣ d tin ur sengi ara azal. Deg 

wungal-a llant snat n lqiblat, « Nna Zaɛzi, lqibla n taddart»74, d tin i iqublen Xelluǧa « 

ɣas tewhem deg-s, tettɛawad-as tamuɣli maca tessuter deg-s, ad texzu cciṭan, ad teṭṭef 

di sidi Rebbi[...]Akken iyi-tegzem Nna Zaɛzi timiṭ, teddem-iyi-d gar yifassen-is tenna-

as i yemma: llah ibarek, d tamerbuḥt teqcict-agi yernan ɣur-m, nchallah ad as-

teqqneḍ sseɛd! Ax, ṭṭef-itt-in!»75, tella daɣen Nna Ḥlima, i iqublen Cabḥa « kker, aqli-

kem teḥmiḍ, tesɛiḍ tawla! Akka i d-ibeddu unehluk»76. 

12.Iḥeckulen 

D wid iɣef ttamnen kra n yimdanen, ama deg tmetti n zik, neɣ d tin n tura, ladɣa 

tilawin, mi ara tesɛu taɛdawit d tayeḍ, neɣ mi ara tettasem yiwet ɣef tayeḍ, am wakken 

i llant tid i ixedmen iḥeckulen akken kan ad seḥbibrent ɣef yixxamen-nsent, deg 

wungal-a « tamacahut taneggarut» tanagalt d tin i d-yemmeslayen fell-asen, tebɣa ad 

tesken d akken tameṭṭut d tin yettnaɣen ɣef uxxam-is neɣ ɣef warraw-is, ulama s 

yiḥeckulen akken kan a tent-ḥrez « Annaɣ m  tyemmusin tettu d acu texdem deg-i d 

warraw-iw, wekkleɣ-as Rebbi, zgiɣ ttafeɣ ikururen sdat n uxxam-iw akken ad yekker 

ccwal deg-s, ad burent yessi, d acu kan ula d nek ur as-cuḥeɣ ara, anda tt-wɛiɣ...! »77, 

imi i d-tenna Nna Sekkura ɣef takniwin-is «...tin yufan taweṭṭuft, inẓed, adɣaɣ, aleqqaf, 

tabarurt n uxerfi [...] ad tcuk anta i as-ixedmen ikaruren, ad tekker ad tzur s tuffra, ad 

d-terr ttar-is, neɣ ad tettgalla s leɛyaḍ belli ad tefk lweɛda akken ad teṭṭerḍeq deg 

uqerruy n tin iten-yessersen»78. 

13-Tukksa n leqder (lḥerma) ɣef teqcict꞉ 

Timetti taqbaylit d tin yeqqnen nnif ɣer teqcict, imi ma yella tessames nnif-is, 

am wakken tenɣa tawacult-is ad ten-tḥeccem, ad tekkes leqder d lhiba-nsen, ad tawi 

tacmat i taddart, ula ma mačči s ufus-is i d-tewwi annect-a. Tanagalt d tin i d-

yemmeslayen ɣef yinaw-a n leqder, neɣ atɛeddi ɣef teqcict yerna ur tt-id-yettali ara 

wawal ad tessusem, ɣef waya tanagalt tebɣa ad tessufeɣ tiɣri-s, am wakken i tettnaɣ 

akken ad tessiweḍ teqcict ad d-tini ayen i tt-yuɣen, neɣ ayen yeḍran yides mebla lxuf d 

ukukru, imi annect-a d azref-is neɣ d lḥeq-is iwakken ad tesseḥbiber ɣef terwiḥt-is. 

Deg wungal-a lḥaǧ Saɛid At Rriḍa d win yetɛeddan neɣ d win yesxesren aṭas n 

teqcicin, ad tnaf yegla ula s yelli-s n umdakel-is, Dda Akli deg tebrat-is yenna-yas 

«...anda ara tezzmeḍ iman-ik ɣef tberkanin i txedmeḍ seg wasmi i bdan ad ak-d-

meqqin cclaɣem imezwura. Acḥal d tabuɛendet i telliḍ, acḥal d adrim n leḥram i 

tkesbeḍ ɣef yiɛruren n wid i txedɛeḍ...»79 , imi i d-as-yenna diɣen꞉ « giɣ deg-k laman, 

ḥesbeɣ-k am gma. Ula mi ara sbeɛdeɣ, zgiɣ ssamneɣ-k ɣef twacult-iw, lameɛna keččini 

txedɛeḍ-iyi, ad k-yexdeɛ Rebbi! Ur tessineḍ ara azal i tesɛa tegmat, yefka-ak wul-ik, 

yerna deg uxxam-iw, tesxesreḍ yelli tawḥidt, taɛzizt-iw Msawda yenɣan iman-is mi i 

yebda ad d-yettɛennic uɛebbuḍ fell-as. Akken wwḍen ṛebɛin n wussan ɣef lmut-is, 

neṭqen-d yidamen-is, tufa yemma-s tabrat i tura tekmes-itt gar leḥwayeǧ n tissulya-s. 

Deg-s, s yimeṭṭawen d layas id-tebder tacmat-ik, i aɣ-twadeɛ.»80, am wakken i d-tenna 

daɣen Cabḥa « Akken i d-yeffeɣ lexbar belli ttwakrent kra n teḥdayin si taddart, yerna 

tɛeddan fell-asent, Nna Sekkura tugad fell-i, tenna-iyi: A Cabḥa, newweḍ-d ɣer teswiɛt 

testewḥac, cukkeɣ d lawan ad tuɣaleḍ ɣer uxxam-nwen, meqqar dinna ad tesdergeḍ 

iman-im » 81, imi i yebɣa Lḥusin ad yettɛeddi ɣef Cabḥa, maca Cabḥa d tin i seḥbabren 

ɣef terwiḥt-is « Ẓriɣ tettnadiḍ anda i tettwamḍel yelli-m Cabḥa. Kkes aɣilif i wul-im, d 

nekk ara am tt-id-yafen. Dacu kan, ilaq ad txedmeḍ ayen ara am-id-iniɣ, yerna ad 

yeqqim d sser gar-aneɣ, ur t-qqar i ḥedd!. Teẓriḍ anda-t uẓekka n yelli Cabḥa? Dda 

Lḥusin iḥres-d yiwet n teḍsa ur tesɛi ara akk sser [...] Yesseqreb-d udem-is ixesren ɣer 

wudem-iw yekkawen. Allen-is uɣalent d tizeggaɣin bezgent, tteqliliḥent, ččant-iyi s 

usenqed. Ifassen-is tteḥriṭṭiwen, ttfarasent di ṣṣura-w, s uzmaḍ n yifassen-iw, wwḍen 

alamma d iɣallen-iw, seg usami n yiɣallen-iw, jelben ɣer tuyat-iw [...], seg usluffu n 

uɛrur-iw, ččan-tt-id di temgerḍt-iw.[...] kkseɣ-as-d ifassen-is, dɣa uzzleɣ ɣer tewwurt. 

Itbeɛ-iyi-d, yeṭṭef-iyi-d seg ufus-iw, iḥerr-iyi ɣer lḥiḍ [...] ssentaɣ accaren-iw deg 

wudem-is, gezreɣ-as-t-id, rniɣ sfiɣ-as-d tiṭ-is. Nniɣ-as: ha-tt-an d acu izemreɣ ad t-

xedmeɣ »82. 

14.Yir tameṭṭut 

D tin ur nettaṭaf ara deg nnif-is d leqder-is, d lḥerma n wexxam-is d wergaz-is, 

d tin ara yekksen leqder ɣef wergaz-is, ad texdeɛ s yirgazen-nniḍen. Deg wungal-a 

tanagalt d tin yettnaɣen akken ad yekkes wannect-a deg tmetti-nneɣ, tebɣa ad tessiweḍ 

tiɣri-s i tlawin akken ur d-yettili ara waya, akken ad rrent aḍar, ɣef waya ad tt-naf 

tewwi-d ameslay ɣef tegnit-a,  imi Xelluǧa d tin ur neṭṭif ara di lḥerma-s, akked nnif-is, 

tuɣal ttawin-tt d imi deg taddart. Imi tennuɣ d tǧaret-is Nna Keltuma, tɛuyer-itt ɣef yir 

brid i d-tewwi, imi i d-as-tenna: « S tilin-im, s lberd-im, a yir tameṭṭut, a tin 

yessekcamen irgazen! Ruḥ ad twaliḍ d acu i heddren fell-am medden! Yefna, 

Tamaɛfunt i kem-yecban, ad d-teqqen iman-is ɣer tzedgant i yi-yecban, i yeṭṭfen di 

nnif-is! Limmer nekk d kemmini, ur d-teffɣeɣ ara ɣer beṛṛa, ur reffdeɣ ara akk 

aqerruy-iw! »83, imi i d-tenna diɣen yelli-s Cabḥa: « Qwan yirgazen i d-ikeččmen deg 

yiḍ ɣer uxxam-nneɣ. Kra seg-sen, ttaɛqaleɣ asṭebṭeb d ṣṣut-nsen, am Dda Smaɛil, bab 

n lqahwa n Belidu, Dda Ɛacur, bab Lḥanut n lebḥer, Dda Rabeḥ, bab n lmal d tsita, 

aselmad-nneɣ Lḥafiḍ d Dda Lḥusin d wiyaḍ. Mi ara d-yas Dda Lḥusin, yekkat-d ɣef 

tewwurt berdayen, yettɛebbi-d yid-s ala yemma-s n lerbaḥ gar wučči, isefkan d 

yidrimen»84, ula d yrlli-s Ṭawes d tin i ḍefren yir brid am yemma-s  imi i d-as-tenna 

Xelluǧa « A yelli, xzu cciṭan, abrid-agi id-tewwiḍ diri-t! Ruḥ ad txedmeḍ axxam am 

kemm am tezyiwin-im! » 85, imi id as-tenna diɣen « Di leɛnaya-m, ɣef wudem-iw, ma ur 

texḍiḍ i ubrid-agi n leḥram id-tewwiḍ, yewɛer, ur as-tezmireḍ ara, ad am-tent-

yesserwu! Mazal-ikem d nniya, ur tessineḍ ara amek itetteddu ddunit, yerna, lehḍur n 

medden weɛrit! » 86, terra-as-d yelli-s Ṭawes tenna-yas꞉ « yah! almi d ass-agi i teẓriḍ d 

yir abrid i d-wwiɣ?  wellah ar iyi-d-tesseḍseḍ. Asmi i kem-tɣur ddunit, tekkseḍ sser ɣef 

twacult-im d medden, terriḍ axxam-agi d axxam ameqqran, d axxam n kcem, ffeɣ, asmi 

i trefḍeḍ aɛebbuḍ si ccmata-inna n Lḥusin i yugin ad d-iqqeri belli nekk d yelli-s, ut 

txemmeḍ ara belli ur ilaq ara, diri-t, d lɛib, d tukksa n sser, ur tḥezzbeḍ i leqder 

duqedder! » 87, imi i d-as-tenna diɣen꞉ « Ifut lḥal, ulac dacu i tzemreḍ ad t-tbedleḍ, 

ayen i teẓẓiḍ yeṭṭerḍeq akken i t-tesweḍ! Tekkseḍ sser ɣef yiman-im d wid akk i am-d-

yezzin. Terwiḍ axxam-agi, tɛawḍeḍ-as, arraw-im imenza, tessuliḍ-asen asawen almi 

nnejlan, yiwen ur yeẓri anda ddan d wamek teḍra yid-sen, Cabḥa, teqdeḍ-tt anda ur 

temmal, tesɣeḍleḍ-d fell-as tisselbi ur nettdawi, ma d taqcict-im n leḥram Tuṭṭu, 

taɛzizt-im n ccuq, teǧǧiḍ-tt ad texdem ayen i as-yehwan, yerna tesḥedrḍ-tt di tiggad-

im, almi i d-tessufɣeḍ yiwet am kemm. Ǧǧan-t-id yimezwura꞉ “ Am yemma-s, am yelli-

s!”. Ṛwu ṛṛay-im tura! » 88, ayen i d-yemmalen d akken heddren fell-as medden, imi i 

d-tenna Cabḥa꞉ « Axxam-nteɣ yuɣal ɣef yiles n medden, nesrent-as akk tlisa n lḥerma d 

tid n nnif iweddan, yesselqafen zik-nni deg-s. Simal la ttnernin deg-s yiɣisan zelgen d 

iḥercawen, d yixejḍan d iberkanen, bbren. Leḍwaq-is d tewwura-s zgan bṛaṛḥen, iḍ d 

wass, argaz yeffɣen, ad d-yekccem wayeḍ, tacmat tessawal i weltma-s, arway 

yettleqqim gma-s [...] imi tacmat d taluft i d-yeḍran yid-nteɣ ad tt-nesfeḍ ɣer ubasur-

is. Medden i aɣ-yessnen gguman ad brun i wawal fell-anteɣ. Kra iɣaḍ-iten lḥal, 

yewwi-ten nnif, seg wul-nsen i ɛerḍen ad hdun Ṭawes s abrid iseḥḥan [...] bɣan ad 

skecmen iman-nsen, maca mi d-mmektan belli d yemma i yezwaren tessexser iman-is 

ɣer-sen, ad nedmen, ad rren taqejjirt ɣer deffir »89. 

15.Tameṭṭut tettaǧa deg lḥeq-is꞉ 

 Tameṭṭut d tin yettǧǧan deg lḥeq-is, ulama mačči d nettat  iḍelmen, ad tnaf 

dima tettawi tama n wadda, yerna ur tt-id-yettali ara wawal. Deg wungal-a tanagalt d 

tin i d-yewwin awal ɣef  tegnitt-a, tebɣa ad ttessiweḍ tiɣri-s i tlawin, akken ur ttaǧǧant 

ara deg lḥeqq-nsent, i wakken ad d-yekkes ddel d lbaṭel i iḍerrun yid-sent. Ayen i d-

yessebganen aya deg wungal-a, imi i d-tger Xelluǧa lekteb, ɣef yelli-s Cabḥa d akken 

d nettat iyukren aksum, tenna-d Cabḥa꞉ « Segmi yerwi leɛqel-iw si lekdeb i d-tger fell-

i, tuggdi i tessemɣer d tiyitwin iteḍbeɛ fell-i, snejgafeɣ, sserwateɣ deg yimeslayen, 

tikkelt ad as-qqareɣ kan ceɛfeɣ, tikkelt ad as-ggalleɣ ma d nekkini i yukren aksum su 

tuggi, tikkelt ad tt-ttḥellilleɣ, ad ṭṭalabeɣ seg-s smaḥ amzun akenni d nekk i t-yukren 

»90, « Ɣas yeqreḥ-iyi rrkel amezwaru, ur d-nṭiqeɣ ara, rrkel wis-sin yessasmeḍ-iyi, 

yessergagi-iyi ṣṣura-w. Uqbel ad iyi-d-yaweḍ rrkel wis-tlata, serḥeɣ i cwiṭ n waman n 

tasa, urɛad i ten-kfiɣ, gezmeɣ-ten, jelbaɣ-d deg wusu s tufɣa n leɛqel, rriɣ-as꞉ _ Alxir, 

aqli kkreɣ-d. Tekres anyir-is, tɛeggeḍ-d fell-i꞉ _ Alxir-inem, eǧǧ-it ɣur-m,  Čawri 

tuzligt, a yir sbuḥ! Ḥaḥ kra n tqucciwt, lmut ad kem-tawi! Ḍfer-aɣ-d s deffir, teṭṭfeḍ 

aqemmuc-im uɛwij! »91, ayen i d-yessebganen d akken tameṭṭut, tettarra kan ɣer sdaxel, 

ur d-teqqar ara ayen i srewten deg-s, imi i d-tenna Cabḥa꞉ « Tazuliɣt tcuba-iyi, tuɣ-

itent am nekki! Am nekkini, i tesseblaɛ s nnig wul-is aṭas n warwayen! Am nekkini, i 

tergel segmi teqber si terẓeg n wammus! Am nekkini, i texnunes deg uzuliɣ yettraḥen! 

Am nekkini, i tettarra ɣer sdaxel, tettsusum kan! Am nekkini, limmer tettaf ad d-

teggufa, ad d-teṭṭerḍeq, ad d-tekfu akk tasa-s, ad tekkes tamaggart n wammus i tt-

yewten! Am nekkini, ur tesɛi ara ifadden, ur tesɛi ara tuyat! Am nekkini, i tt-teǧǧa i 

wiyaḍ, ad xedmen deg-s ṛṛay-nsen, ma bɣan ad tt-sregglen, ad tt-sqebren, ad tt-ɣazen, 

ad tt-serḥen neɣ ad tt-snegren »92. 

Maca ad naf Lyna KUDAC, tefka-d udemm nniḍen i tmeṭṭut, tin ur nettaǧǧa ara 

deg lḥeqq-is, ur nessusum ara, tin i yennuɣen ɣef wezref-is, am uzref deg uxeddim, 

ulamma tufa-d iɛewwiqen deg ubrid-is, neɣ win yellan mgal annect-a, maca ad tnaf ur 

tsusem ara, imi tebɣa ad tt-kemmel axeddim-is. Lynda KUDAC d wa id iswi-is deg 

tegnitt-a. Deg wungal-a Zehra d tin yebɣa gma-s Belɛid ad tt-d-yesseḥbes deg 

uxeddim, ad teqqim deg uxxam ur tett-ffeɣ ara, maca nettet ur  s tessusem ara, tugi ad 

d-yeḍru wannect-a, ayen i d-yessebganen aya deg wungal-a, imi i d-as-tenna Zehra i 

yemma-s s yimeṭṭi꞉ « A yemma, ass-agi Belɛid yusa-d ad iyi-iẓer di lxedma! […] 

Yeggul deg-i ad ḥebseɣ lxedma, ad qqimeɣ deg uxxam,  ur teffɣeɣ ara! »93, yemma-s d 

tin yellan ɣer yidis-is, imi i d-as-tenna꞉ « Acu-t uxessar-agi!? Ansi i aɣ-d-yekka 

umcum-agi!? Ur ttaggad a yelli, akken kan i am-d-yenna »94, ma yella d ayen i d-

yemmalen d akken Zehra tugi ad d-teḥbes deg lxedma, imi i d-tenna yemma-s꞉ « Nekk 

d warraw-iw segmi i nuggad ɣef Zehra, mačči d yiwet n tikkelt i neḍleb seg-s ad teḥbes 

lxedma di leɛḍil, sima ara d-iban yixef-is. Tettagi, tezga tettak-aɣ-d yiwet n tririt꞉ “ D 

lmuḥal ad qebleɣ ṛṛay-agi! Almi i tent-cerweɣ d timerɣanin i ɣriɣ, ad d-yass yiwen am 

Belɛid ad iyi-yekkes tufɣa. Lmut deg ufus n Rebbi i tella mačči deg ufus n lɛebd-is. Ala 

lxedma-inu ara kemmleɣ, ayen yebɣun yeḍru-d! “. Zehra tesɣer aqerruy-is, tettkemmil 

lxedma-s, … »95. 

16.Inebran꞉ 

Am wakken i neẓra, deg tmetti-nneɣ n zik, d argaz i iberrun i tmeṭṭut. Ma yella 

d tameṭṭut d tin ur nesɛi ara azref deg wannect-a, imi amer ad d-tessuter inebran, 

imawlan-is ad ttezlun deffir n wemgarḍ, ad tberrin deg-s, imi d lɛib ad d-yeffeɣ deg 

yimi n tmeṭṭut wawal-a n yinebran. Maca Lynda KUDAC deg wungal-is, d tin i aɣ-d-

yewwin amaynut, deg wayen yerzan tagnitt-a, d tameṭṭut i yebran i urgaz-is, imi d win 

i ḍefren yir  iberdan ( tissit, tilawin,…), tanagalt tebɣa ad d-sebgen d akken ula d 

tameṭṭut tesɛa azref am urgaz, akken ad  as-tebru, am wakken i tebɣa ad ttessiweḍ 

tiɣri-s i tlawin, akken ur ssusument ara iyir tamɛict d ddel, i ttidirent d yirgazen-nsent. 

Deg wungal-a Jeǧǧiga d tin i isebren aṭas i urgaz-is, imi d win i ḍefren yir iberdan, ur d 

yelha ara d wexxam-is, tenna-d Jeǧǧiga꞉ « Akken kan qeflen tmanya n yiseggasen ɣef 

zzwaǧ-nneɣ, bdan-d wuguren gar-aneɣ, zgiɣ ttmeṛzaɣ yid-s, imi ur as-d-tuqiɛ ara akk 

lmeɛna seg uxxam-is. Yezga di beṛṛa, ma yella mačči d ccɣel d aḥewwes, ma yella 

mačči d aḥewwes d tilawin d tisit, tiwal yesdukkul-itent ɣef tikkelt »96, dɣa tegzem-itt 

dir ray, tessuter-as inebran, tenna-d꞉ « Yiwen n yiḍ, ulint-iyi ɣer uqerruy-iw, qqimeɣ 

nekk d leɛqel-iw, steqsayeɣ iman-iw꞉ “ Nekk yenṭerren, ar melmi ara ttkelixxeɣ i 

yiman-iw d warraw-iw? Ar melmi ara xedmeɣ lmizan i lehḍur n medden? ”, ssuliɣ 

leḥsab-iw, kkreɣ-d ṣṣbeḥ, ḍelbeɣ si Ɛmiruc ad mmeslayeɣ yid-s. Akken i as-d-bedreɣ 

berru, yewhem, ur yebni ara, tegguma ad tekcem ɣer wallaɣ-is tekti n berru i d-yekkan 

seg-i. Segmi yugi, ireggel, yesmeɛraq, yewweḍ almi i yi-issebded tilawin d yirgazen 

imeqqranen n twaculin-nneɣ akken ad sseḍḥiɣ seg-sen, ad beddleɣ ṛṛay-iw. Sseɣreɣ 

aqerruy-iw, tebɛeɣ-t almi i nemsebra »97. 

17.Tira n tmeṭṭut 

 Zik tameṭṭut d lɛib ad d-sken iman-is deg tmetti. Imi ad tnaf ur tesɛi ara azref 

ad d-terfed imru, akken ataru ama ɣef tmeddurt-is d yiḥulfan-is, neɣ ɣef wuguren n 

tmetti, ulamma llant tid yettarun maca qlilit swaṭas, ad tent-naf deg tugdi n yimawlan d 

tmetti, ttɛawadent ula d ismawen-nsent, akken ur tent-ɛeqlen ara. Deg wungal-a 

tanagalt d tin i d-as-yefkan udem nniḍen i tmeṭṭut, imi tessaram tilawin akk yettarun ad 

xedment akka, temmeslay-d ɣef tmeṭṭut yuɣalen d tamussnawt tameqqrant s tira-s, 

ulamma d tin i d-imugren aṭas n wuguren, maca ur terriẓ ara, tkemmel amecwar-is, 

tebɣa ad d-sebgen belli tezmer ad taweḍ ɣer lmerɣub-is, d wayen iɣer tessaram, 

tanagalt deg tegnitt-a, tettnnaɣ neɣ tettak tabɣest i usnulfu n tira n tlawin, akken ad 

arunt ayen sɛant d wayen snent, tebɣa ad asent-tekkes uguren n leḥya n tugdi akken ad 

inint ayen i tent-iqerḥen, d temsal i tent-iceṭṭnen, mebla leḥya d ukukru. Ayen i d-

yemmalen annect-a, deg wungal-a, awadem Cabḥa ulamma aṭas n wayen i tesɛedda 

deg tudert-is, deg wass n tlalit-is almi meqqret, maca s tebɣest d lebɣi-s deg tagara 

tewweḍ ugar n wayen i tessaram, tuɣal d tamussnawt tameqqrant i d-yernan aṭas i 

tseka, imi i d-yenna yimḍebber n tdukli tadelsant “Takemmict n wakal “꞉ « Di 

tazwara, tettwassen di taddart-nneɣ d kra n tuddar i aɣ-d-iqerben s yisefra d 

yicewwiqen i d-tettawi ɣef lḥif i tesɛedda di tmeddurt-is, d tin n yimdanen i d-

temmuger deg ubrid-is »98, tenna-d Massa Kahina Tilelli꞉ « ilmend n wayen i d-nnan 

yiselmaden n tsekla tamaziɣt, tira n Nna Cabḥa Nat Bannen d ṣṣenf amaynut i tsekla 

tamaziɣt. D nettat i d tameṭṭut tamezwarut yuran ungal s tmaziɣt ɣef tmeddurt-is, 

yerna tesɛa tabɣest, teḥka-d tudert-is akken i tt-tedder, melba cced n tugdi, tuffra d 

leḥya »99. 

Tagrayt 

Deg tagara n uḥric-a n tesleḍt, nessebgen-d ayen iɣef tettnaɣ tnagalt-a deg 

wungal-is.Tanagalt tessaweḍ-aɣ-d akk tignatin tettidir tmeṭṭut taqbaylit, imi yal tagnit i 

d-tules tesɛa assaɣ d tmetti,  tidet n wayen tettidir deg tmetti tamensayt, akked wamek 

tebɣa ad tidir, imi ad tnaf d tin yellan mgal kra n tegnatin am zwaǧ n bessif, tinuḍin, 

tukksa n leqder ɣef yeqcict,...Maca tesken-d deg kra n tegnatin amek ilaq ad tidir am 

temɣart d teslit-is, takniwin, ama d ayen yerzan lwert,...ihi annect-a akk d amennuɣ, 

iwakken ad tili talwit deg tudert-is, ad tesɛu izerfan-is am nettat am tlawin-nniḍen n 

umaḍal. 

Tagrayt tamatut 

Tazrawt-nneɣ d tin i d-yellan ɣef tsuntit deg wungal “Tamacahut taneggarut “ n 

Lynda KUDAC, 2016. 

Iswi-nneɣ, deg tezrawt-a nebɣa ad nẓer ɣef wacu tettnaɣ tmeṭṭut deg tsekla 

taqbaylit, ɣef waya i nextar tanagalt Lynda KUDAC, acku d yiwet gar tlawin 

yettnaɣen ɣef yizerfan n tmeṭṭut. 

 Uungal-a n Lynda KUDAC iban-aɣ-d d akken d asunti, imi ayen yellan akk 

deg-s d ayen yerzan tameṭṭut, tuget n yiwudam n wungal-a d tilawin, awadem agejdan, 

tigawin, tignatin qqnen ɣer tameṭṭut. Deg tesleḍt i nga i wungal-a, tban-aɣ-d tririt i 

usteqsi i d-nefka deg tazwara n tezrawt, tanagalt tefka azal d ameqqran i tmeṭṭut acku 

isental-is akk d wid i d-yellan ɣef tmeṭṭut, tewwi-d ɣef wayen akk i tettidir, d wayen 

mazal tettidir tmeṭṭut taqbaylit, am wakken id tewwi ɣef wamek ilaq ad tidir, ɣef waya 

ad naf aḍris-a akk n Lynda KUDAC d ameslay ɣef tmeṭṭut, tudert-is, izerfan-is.  

 Tameṭṭut zik ur tezmir ara ad tessuter izerfan-is, maca tura tella tsekla, s yes i 

tezmer ad tt-tessiweḍ tiɣri-s akken ad d-tekkes lḥeqq-is, ad d-tessis izerfan-is. Lynda 

KUDAC d tin i d-yewwin amaynut i tseka-nneɣ, imi d tameṭṭut taqbaylit tamenzut id 

d-yewwin tidet i tettidir tmeṭṭut taqbaylit tamensayt, d tin yettnaɣen akken ad yekkes  

lbaṭel yeḍran yid-s ama d temɣart-is, neɣ d urgaz-is, am wakken i d-tewwi awal ɣef 

tmuḥqranit n tmeṭṭut i tmeṭṭut, zwaǧ n bessif, acku d tin yebɣan ad tessiweḍ tiɣri-is i 

tlawin iwakken ad yekkes leḥqed, d tismin yellan gar-asent, imi annect-a ur ilaq ara ad 

yili. Γef waya ad tnaf tessawal i tdukli, tayri, gar tlawin, am wakken i d-tewwi awal 

ɣef tukksa n sser d leqder ɣef teqcict, imi am wakken nwala ma yettwakkes leqdar ɣef 

tmeṭṭut tettwaḥqaṛ, ttarran llum akk yellan fell-as, mačči am wergaz ayen yexdem 

yerra fell-as. Tanagalt-a tettnnaɣ, akken ad yekkes wannect-a deg tmetti-nneɣ, akken 

ad tuɣal ula d tameṭṭut ad tesɛu azal d leqder am nettat am urgaz, ad yili wemsawi gar-

asen. Tewwi-d awal ɣef zwaǧ n bessif i yuggten zik-nni, acku di lawan-nni taqcict ur 

tesɛi ara azref di lxetyar n wergaz-is, dɣa ad naf tameṭṭut d tin yettidiren yir tudert, ɣef 

waya tanagalt-a tettnaɣ ɣef wezref n tmeṭṭut deg ufran n webrid n tudert-is, neɣ argaz d 

wumi ara tidir, am waken i d-tewwi awal ɣef tmeṭṭut ur nesɛi ara azal deg tmetti, 

iḥeckulen, yir tameṭṭut, tameṭṭut tettaǧa deg lḥeq-is, s umata tanagalt-a d tin yettnaɣen 

ɣef yizerfan akk n tmeṭṭut, akken ad tuɣal tesɛa azref am nettat am urgaz deg taɣulin 

yemxallafen. 

Ad naf deg wungal-a, tanagalt d tin i d-yewwin ayen yelhan deg kara n tegnatin 

am temɣart d teslit, takna, inebran, tira n tmeṭṭut, lwert, taqcict ixedmen, ihi am 

wakken i nwala tamɣart d teslit tezga teɛdawit gar-asent, am wakken diɣen ara naf 

takna warǧin tḥemmel takna-s, imi zgant ttemyekrahent ttemyasament, assaɣ yellan 

gar-asent d assaɣ n teɛdawit, imi ulac tameṭṭut ara iqeblen ad d-yernu urgaz-is fell-as 

tameṭṭut-nniḍen, am wakken i d-tewwi amaynut deg wayen yerzan tagnitt-a n 

yinebran, imi am wakken i d-nebder yakan, deg tmetti-nneɣ n zik d argaz kan i 

izemren ad yebru i tmeṭṭu-is, maca tanagalt-a tefka-d tamuɣli-nniḍen  i tegnit-a, imi 

deg tmetti-nneɣ n tura tameṭṭut d tin yesɛan azref  ula d nettat akken ad tebru i urgaz-

is, tewwi-d diɣen amayut deg wayen yerza tira n tmeṭṭut, imi am wakken neẓra zik, ur 

asent-yettunefk ara wezref-agi,  maca nnuɣent armi i t-id-ḥeṛṛent, arẓant asalu i yir 

leqyud, d wuguren i d-mugrent deg ubrid-nsent, acku di lweqt-nni iwakken ad terfed 

yiwet imru iwakken ad taru timsal n leḥya, d wuguren n tmetti ilaq ad tesɛu tabɣest. 

Tanagalt-a tebɣa ad tessiweḍ tiɣri-s i tlawin akken ad arunt, iwakken tira-nsent ad taɣ 

amkan deg tsekla tamaziɣt, am wakken i d-temmeslay ɣef tegnit-a n lwert, ad naf deg 

wungal-is ababt d win yesɛedlen arraw-is di lwert, d lḥeq n weqcic i dwin n teqcict, 

imi timetti-nneɣ d tin ixedmen amgired gar weqcic d teqcict deg wayen yerzan tagnitt-

a, ɣef waya tanagalt tettnaɣ akken ad yili wemsawi gar-asen. 

 Lynda KUDAC, deg wungal-is teskan-d snat n tugniwin ttimengalin꞉ Tidett n 

wamek tettidir tmeṭṭut taqbaylit, d wamek ilaq ad tidir. Ihi ɣef waya nezmer ad neḥseb 

ungal-a “Tamacagut taneggarut” n Lynda KUDAC, d tiɣri neɣ d amennuɣ n tmeṭṭut, i 

yeɛyan deg ddel, d ttmuḥeqranit, d lbaṭel yettɛeddin fell-as, akken ad tbeddel aẓayer-is, 

ad tuɣal d tin yesɛan azref, d wawal, d wazal, ama deg tmetti, ama deg yeḥricen neɣ 

deg taɣulin yemxallafen am nettat am urgaz. 

Deg tagara nezmer ad d-nini d akken Lynda KUDAC gar tlawin timezwura, 

yerzan asalu deg tira n wungalen s teqbaylit, deg wayen yerzan asentel-a n temṭṭut, d 

umennuɣ ɣef yizerfan-is, nezmer ad d-nini d akken asentel-a n tmeṭṭut d win i ɣef 

treṣṣa swaṭas tnagalt-a, seg tama-nniḍen terna-d aṭas i tira d tsekla taqbaylit ladɣa 

ungal unti. 

Deg tagara, nessaram amahil-nneɣ ad yeg afud i wid i d-iteddu, akken ad 

kemlen deg ubrid-a i d-nebda, imi ungal-a zemren ad gen fell-as aṭas n tezrawin, ama 

ɣef usugen, iwudam, tasekla n tlawin,… 

Tuzrar Influence Application Amawal 

(Madɣis U’ Madi)       

Tawtilt Condition Application Amawal 

(Madɣis U’ Madi)              

Tuzdirin Négatif Application Amawal 

(Madɣis U’ Madi)          

Tasuntit Féminisme  Application Amawal 

(Madɣis U’ Madi)       

Teẓriyin Théorisation Application Amawal 

(Madɣis U’ Madi)        

Timeɣzent Rationalité          Application Amawal 

(Madɣis U’ Madi)          

Tiẓriyin Théorisation Application Amawal 

(Madɣis U’ Madi)    

Tamṣukt Structure Application Amawal 
 Madɣis U’ Madi)          

Tiɣura-Taɣara Manières Application          Amawal 
(Madɣis U’ Madi)          

Tasetat Droit coutumier Application Amawal 
(Madɣis U’ Madi)          

Uktu Idiale Application Amawal 
(Madɣis U’ Madi) 

Uzuf Sexe Application Amawal 

(Madɣis U’ Madi) 

Wakag Reconnaissance Application Amawal 

(Madɣis U’ Madi)           

 


